 
МОНГОЛ УЛСЫН ИХ ХУРЛЫН 
2019 ОНЫ ХАВРЫН ЭЭЛЖИТ ЧУУЛГАНЫ 
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
6 ДУГААР САРЫН 12-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-5

	  2.
	Хуралдааны дэлгэрэнгүй тэмдэглэл: 
	

	 
	1. “Эрдэнэт үйлдвэр” ХХК-ийн үйл ажиллагааны тухай Монгол Улсын Засгийн газар болон Оросын Холбооны Улсын Засгийн газар хооронд байгуулсан хэлэлцээрийг соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төсөл /Засгийн газар 2019.05.03-ны өдөр өргөн мэдүүлсэн, анхны хэлэлцүүлэг/
	6-10

	 
	2. Хэлэлцээр соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төсөл /Засгийн газар 2019.05.03-ны өдөр өргөн мэдүүлсэн, анхны хэлэлцүүлэг/
	10-23

	
	3. Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төсөл /Засгийн газар 2019.05.29-ний өдөр ирүүлсэн, зөвшилцөх/
	23-29

	
	4. Ажлын хэсэг байгуулах тухай /Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд/
	29-32

	
	5. 1992 оны Үндсэн хууль дагаж мөрдөгдөж эхэлснээс хойших хугацаанд Монгол Улсын Дипломат төлөөлөгчийн газрууд, тэдгээрийн ажилтнууд нэр холбогдсон хар тамхи болон бусад хэрэг зөрчлийн талаар Гадаад харилцааны сайдын мэдээлэл сонсох /хаалттай/
	


Монгол Улсын Их Хурлын 2019 оны хаврын ээлжит чуулганы 
Аюулгүй байдал, гадаад бодлогын байнгын хорооны 
6 дугаар сарын 12-ны өдөр /Лхагва гараг/-ийн 
хуралдааны товч тэмдэглэл
 

Аюулгүй байдал, гадаад бодлогын байнгын хорооны дарга Т.Аюурсайхан ирц, хэлэлцэх асуудлыг танилцуулж, хуралдааныг даргалав.

 


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 28 минутад Төрийн ордны “Г” танхимд эхлэв. 
 

Чөлөөтэй: Н.Номтойбаяр, Ж.Энхбаяр;
Эмнэлгийн чөлөөтэй: С.Батболд;
Тасалсан: Б.Наранхүү.

Нэг. “Эрдэнэт үйлдвэр” ХХК-ийн үйл ажиллагааны тухай Монгол Улсын Засгийн газар болон Оросын Холбооны Улсын Засгийн газар хооронд байгуулсан хэлэлцээрийг соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төсөл /Засгийн газар 2019.05.03-ны өдөр өргөн мэдүүлсэн, анхны хэлэлцүүлэг/
 

Хэлэлцэж буй асуудалтай холбогдуулан Гадаад харилцааны сайд Д.Цогтбаатар, Гадаад харилцааны яамны Олон улсын гэрээ, эрх зүйн газрын дэд захирал С.Ганхуяг, Төрийн өмчийн бодлого, зохицуулалтын газрын дэд дарга А.Дагвадорж, “Эрдэнэт үйлдвэр” хязгаарлагдмал хариуцлагатай компанийн Ерөнхий захирал Х.Бадамсүрэн нар оролцов. 
 
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Б.Түвшинтөгс, референт Б.Гандиймаа, Б.Баярсайхан нар байлцав. 
 
Хуулийн төслүүдийн анхны хэлэлцүүлэгтэй холбогдуулан Улсын Их Хурлын гишүүн Б.Бат-Эрдэнийн тавьсан асуултад “Эрдэнэт үйлдвэр” хязгаарлагдмал хариуцлагатай компанийн Ерөнхий захирал Х.Бадамсүрэн хариулж, тайлбар хийв. 
 
Улсын Их Хурлын гишүүн Ц.Цогзолмаа горимын санал гаргав. 
 
Т.Аюурсайхан: - Улсын Их Хурлын гишүүн Ц.Цогзолмаагийн гаргасан, хуулийн төслийг анхны хэлэлцүүлгээр батлуулах нь зүйтэй гэсэн горимын саналыг дэмжье гэсэн санал хураалт явуулъя. 
 
Зөвшөөрсөн:
8
Татгалзсан:

4
Бүгд: 


12
66.7 хувийн саналаар горимын санал дэмжигдлээ. 
 
Т.Аюурсайхан: - Горимын санал дэмжигдсэн тул “Эрдэнэт үйлдвэр” ХХК-ийн үйл ажиллагааны тухай Монгол Улсын Засгийн газар болон Оросын Холбооны Улсын Засгийн газар хооронд байгуулсан хэлэлцээрийг соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төслүүдийг анхны хэлэлцүүлгээр нь батлуулахыг дэмжье гэсэн санал хураалт явуулъя. 
 
Зөвшөөрсөн:
9
Татгалзсан:

3
Бүгд: 


12
75.0 хувийн саналаар санал дэмжигдлээ. 
 

Байнгын хорооноос гарах санал, дүгнэлтийг Улсын Их Хурлын гишүүн Ц.Цогзолмаа Улсын Их Хурлын чуулганы нэгдсэн хуралдаанд танилцуулахаар тогтов.
 

Уг асуудлыг 10 цаг 47 минутад хэлэлцэж дуусав.
 

Хоёр. Хэлэлцээр соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төсөл /Засгийн газар 2019.05.03-ны өдөр өргөн мэдүүлсэн, анхны хэлэлцүүлэг/
 

Хэлэлцэж буй асуудалтай холбогдуулан Гадаад харилцааны сайд Д.Цогтбаатар, Гадаад харилцааны яамны Олон улсын гэрээ, эрх зүйн газрын дэд захирал С.Ганхуяг, Төрийн өмчийн бодлого, зохицуулалтын газрын дэд дарга А.Дагвадорж, “Эрдэнэт үйлдвэр” хязгаарлагдмал хариуцлагатай компанийн Ерөнхий захирал Х.Бадамсүрэн, Засгийн газрын Хэрэг эрхлэх газрын ахлах референт Ч.Дондогмаа, “Монголросцветмет” төрийн өмчит үйлдвэрийн газрын захирал Б.Мөнхбат нар оролцов.
 
 
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Ш.Амарбаясгалан, референт Б.Баярсайхан нар байлцав. 
 
Хуулийн төслүүдийн анхны хэлэлцүүлэгтэй холбогдуулан Улсын Их Хурлын гишүүн Ж.Батзандан, Б.Бат-Эрдэнэ, О.Содбилэг, О.Баасанхүү, Х.Нямбаатар нарын тавьсан асуултад “Эрдэнэт үйлдвэр” хязгаарлагдмал хариуцлагатай компанийн Ерөнхий захирал Х.Бадамсүрэн, Төрийн өмчийн бодлого, зохицуулалтын газрын дэд дарга А.Дагвадорж, “Монголросцветмет” төрийн өмчит үйлдвэрийн газрын захирал Б.Мөнхбат нар хариулж, тайлбар хийв. 
 
Улсын Их Хурлын гишүүн Ц.Цогзолмаа горимын санал гаргав. 
 
Т.Аюурсайхан: - Улсын Их Хурлын гишүүн Ц.Цогзолмаагийн гаргасан, хуулийн төслийг анхны хэлэлцүүлгээр батлуулах нь зүйтэй гэсэн горимын саналыг дэмжье гэсэн санал хураалт явуулъя. 
 
Зөвшөөрсөн:
9
Татгалзсан:

4
Бүгд: 


13
69.2 хувийн саналаар горимын санал дэмжигдлээ. 
 
Т.Аюурсайхан: - Горимын санал дэмжигдсэн тул Хэлэлцээр соёрхон батлах тухай хуулийг хүчингүй болсонд тооцох тухай хуулийн төслийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төслүүдийг анхны хэлэлцүүлгээр нь батлуулахыг дэмжье гэсэн санал хураалт явуулъя. 
 
Зөвшөөрсөн:
10
Татгалзсан:

3
Бүгд: 


13
76.9 хувийн саналаар санал дэмжигдлээ. 
 

Байнгын хорооноос гарах санал, дүгнэлтийг Улсын Их Хурлын гишүүн Ц.Цогзолмаа Улсын Их Хурлын чуулганы нэгдсэн хуралдаанд танилцуулахаар тогтов.
 

Уг асуудлыг 11 цаг 39 минутад хэлэлцэж дуусав.
 

Гурав. Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төсөл /Засгийн газар 2019.05.29-ний өдөр ирүүлсэн, зөвшилцөх/
 

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Билгүүн, мөн яамны Олон улсын гэрээ, хамтын ажиллагааны газрын дарга Т.Бат-Өлзий, мөн газрын мэргэжилтэн Д.Ундралсайхан нар оролцов. 
 
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, референт Б.Гандиймаа нар байлцав.
 

Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төслийн зөвшилцөх асуудлыг Улсын Их Хурлын гишүүн Н.Энхболд, уг асуудлаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Болд нар танилцуулав. 
 

Танилцуулгатай холбогдуулан Улсын Их Хурлын гишүүдээс асуулт гараагүй болно. 
 

Улсын Их Хурлын гишүүн Л.Болд, Ж.Батзандан, Б.Бат-Эрдэнэ, О.Баасанхүү нар үг хэлэв. 
 

Т.Аюурсайхан: - Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төслийг дэмжье гэсэн санал хураалт явуулъя. 
 
Зөвшөөрсөн:
7
Татгалзсан:

6
Бүгд: 


13
53.8 хувийн саналаар дэмжигдлээ. 
 

Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төслийн зөвшилцөх асуудлыг хэлэлцсэн тухай Байнгын хорооны хуралдааны тэмдэглэл болон санал, дүгнэлтийг Засгийн газарт хүргүүлэхээр тогтов. 
 

 
Уг асуудлыг 12 цаг 00 минутад хэлэлцэж дуусав.
 

Дөрөв. Ажлын хэсэг байгуулах тухай /Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд/
 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Б.Түвшинтөгс, референт Б.Гандиймаа, Б.Баярсайхан нар байлцав.
 

Аюулгүй байдал, гадаад бодлогын байнгын хорооны дарга Т.Аюурсайхан Ажлын хэсэг байгуулах тухай тогтоолын төслийг танилцуулав. 
 

Танилцуулгатай холбогдуулан Улсын Их Хурлын гишүүн О.Баасанхүү, О.Содбилэг нар санал хэлэв. 
 
Т.Аюурсайхан: - Ажлын хэсэг байгуулах тухай Байнгын хорооны тогтоолын төслийг баталъя гэсэн санал хураалт явуулъя. 
 
Зөвшөөрсөн:
9
Татгалзсан:

4
Бүгд: 


13
69.2 хувийн саналаар Байнгын хорооны тогтоол батлагдлаа. 
 
Уг асуудлыг 12 цаг 07 минутад хэлэлцэж дуусав.
 

Тав. 1992 оны Үндсэн хууль дагаж мөрдөгдөж эхэлснээс хойших хугацаанд Монгол Улсын Дипломат төлөөлөгчийн газрууд, тэдгээрийн ажилтнууд нэр холбогдсон хар тамхи болон бусад хэрэг зөрчлийн талаар Гадаад харилцааны сайдын мэдээлэл сонсох /хаалттай/
 

Уг асуудлыг хаалттай хуралдааны горимоор хэлэлцэв. /12:15-16:38/
 

Хуралдаан 6 цаг 04 минут үргэлжилж, 19 гишүүнээс 14 гишүүн ирж, 73.7 хувийн ирцтэйгээр 12 цаг 09 минутад өндөрлөв. 

 

 
Тэмдэглэлтэй танилцсан: 

АЮУЛГҮЙ БАЙДАЛ, ГАДААД

БОДЛОГЫН БАЙНГЫН 

ХОРООНЫ ДАРГА






Т.АЮУРСАЙХАН



Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
 

 
 
 
 
 
 
 
 МОНГОЛ УЛСЫН ИХ ХУРЛЫН
2019 ОНЫ ХАВРЫН ЭЭЛЖИТ ЧУУЛГАНЫ 
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
6 ДУГААР САРЫН 12-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 

 
Т.Аюурсайхан: - Байнгын хорооны гишүүдийн ирц 52.6 хувьтай бүрдсэн тул Аюулгүй байдал, гадаад бодлогын байнгын хорооны 2019 оны 6 дугаар сарын 12-ны өдрийн хуралдаан нээснийг мэдэгдье. 
 

Хэлэлцэх асуудлыг танилцуулъя. Нэгдүгээрт, “Эрдэнэт үйлдвэр” ХХК-ийн үйл ажиллагааны тухай Монгол Улсын Засгийн газар болон Оросын Холбооны Улсын Засгийн газар хооронд байгуулсан хэлэлцээрийг соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсон тухай хуулийн төсөл. Засгийн газар 2019 оны 5 дугаар сарын 03-ны өдөр өргөн мэдүүлсэн. Анхны хэлэлцүүлэг. 
 

Хоёрдугаар асуудал. Хэлэлцээр соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсон тооцох тухай хуулийн төсөл. Засгийн газар 2019 оны 5 дугаар сарын 03-ны өдөр өргөн мэдүүлсэн. Анхны хэлэлцүүлэг. 
 

Гуравдугаар асуудал. Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төсөл. Засгийн газар 2019 оны 5 дугаар сарын 29-ний өдөр ирүүлсэн. Зөвшилцөх. 
 

Дөрөвдүгээр асуудал. Ажлын хэсэг байгуулах тухай. Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдээр ажлын хэсэг байгуулна. 
 

Тавдугаар асуудал. 1992 оны Үндсэн хууль дагаж мөрдөгдөж эхэлснээс хойших хугацаанд Монгол Улсын Дипломат төлөөлөгчийн газрууд, тэдгээрийн ажилтнууд нэр холбогдсон хар тамхи болон бусад хэрэг зөрчлийн талаар Гадаад харилцааны сайдын мэдээлэл сонсох гэсэн ийм таван асуудал байна. 
 

Хэлэлцэх асуудлын талаар өөр саналтай гишүүд байна уу? Байхгүй байна. Хэлэлцэх асуудалдаа оръё. 
 

Нэгдүгээр асуудал. “Эрдэнэт үйлдвэр” ХХК-ийн үйл ажиллагааны тухай Монгол Улсын Засгийн газар болон Оросын Холбооны Улсын Засгийн газар хооронд байгуулсан хэлэлцээрийг соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төсөл. Анхны хэлэлцүүлэг. 
 

Ажлын хэсгийг танилцуулъя. Гадаад харилцааны яамнаас Д.Цогтбаатар сайд байна. С.Ганхуяг Гадаад харилцааны яамны Олон улсын гэрээ, эрх зүйн газрын дэд захирал, Төрийн өмчийн бодлого, зохицуулалтын газраас А.Дагвадорж Төрийн өмчийн бодлого, зохицуулалтын газрын дэд дарга, “Эрдэнэт үйлдвэр” хязгаарлагдмал хариуцлагатай компаниас Х.Бадамсүрэн “Эрдэнэт үйлдвэр” хязгаарлагдмал хариуцлагатай компанийн Ерөнхий захирал. 
 

Засгийн газрын Хэрэг эрхлэх газрын ажлын хэсгийн хоёр гишүүд танилцуулга хийж байх хооронд хүрээд ирэх байх. Засгийн газрын ээлжит хуралдаан сүүлийн асуудал дээрээ явж байгаа юм байна. 
 

Ингээд танилцуулгаа хийсэн байгаа. Ингээд хуулийн төсөлтэй холбогдуулан асуулт асуух гишүүд байвал нэрсээ өгнө үү. Б.Бат-Эрдэнэ гишүүнээр тасаллаа. Б.Бат-Эрдэнэ гишүүн асуулт асууя. 
 

Б.Бат-Эрдэнэ: - Би өмнөх Байнгын хорооны хурлууд дээр би асууж байсан. Чуулган дээр ч асуусан. Энэ Эрдэнэт үйлдвэртэй холбоотой асуудал бол нэлээн яригддаг. Ялангуяа энэ сүүлийн үед яригдаад байгаа Эрдэнэтийн үйлдвэрийн захирал хамгийн үнэтэй хороололд, хотхонд пентхаус авсан тухай асуудал яриад байгаа юм. 
 

Тэгээд харин Х.Бадамсүрэн захирал ирсэн байна. Тэгэхээр энэ дээр одоо нэг тодорхой хариулт өгөөч. Ер нь одоо өмнөх ажил авахаас өмнө энэ үе үеийн дарга, захирлуудын хангамж, энэ байр худалдаж авсан асуудлууд бол зөвхөн энэ удаа ч яригдаж байгаа биш өмнө нь ч одоо яригдаж байсан. Яг энүүгээр одоо аль аль захирлуудад ямар хэмжээний хаус байшингуудыг авч өгсөн юм бэ гэх мэтчилэнгээр ийм асуудлуудад нэг хариулт өгөөч. 
 

Би энэ Төрийн өмчийн бодлого, зохицуулалтын газрын дарга Б.Ганбат надад тодорхой танилцуулга ирүүлж байсан. Миний гар дээр одоо ирээгүй байна. Би бол зөвхөн Эрдэнэттэй холбоотой биш энэ төрийн өмчтэй компаниуд. Ялангуяа одоо энэ их мөнгө сангатай уул уурхай, нөгөө олон “Эрдэнэс Монгол” компаниудын мэдээллийг ирүүлээч ээ гэсэн. Ирээгүй байгаа. 
 

Тэгэхээр зэрэг Төрийн өмчийн бодлого, зохицуулалтын газрын дэд дарга ирсэн байна. Энэ дээрээ нэг хариулт өгөөч гэж. 
 

Хоёрдугаарт, энэ 51 хувьтай. 49 хувьтай холбоотой маргааныг бол бид одоо 2016 оноос хойш үндсэндээ хоёр гурван жил асуудлыг тавьж байгаа. Төрийн одоо ард түмний мэдэлд эргүүлж авах тухай асуудал. Энэ 49 хувьтай холбоотой асуудлууд бол нэг тал руугаа шийдэгдэж төрийн өмчид одоо эргэлт буцалтгүйгээр авлаа гэж ингэж одоо ойлгож байгаа. 
 

Харин тэр 51 хувьтай холбоотой асуудлууд байгаа. 51 хувь бол одоо тухайн үедээ энэ төрийн өндөр ажил алба хашиж байсан хүмүүсийн нөлөөгөөр тэд одоо давуу байдал, хэн нэгэн этгээдэд давуу байдал үүсгээд. Тэгээд үүнээс шалтгаалсан Монголын төр, ард түмэн буюу “Эрдэнэт үйлдвэр” өөрөө одоо эрсдэлд орсон. Тэр “Стандарт банк”-д одоо 100 их гаран сая долларын өртэй болсон гэж байгаа юм. Тэгээд энийг нь одоо сая Эрдэнэтийн тэр эрсдэлийн сан юм уу, одоо хөгжлийн сан юм уу тэндээс 40.0 сая доллараар хаачихлаа. Одоо ер нь их чухал гавьяа байгуулчихлаа гэж яриад байгаа юм. Тэгтэл нөгөө талд нь тэрийг аваад зувчуулсан хүмүүсээс 40.0 сая доллар одоо яаж авах юм бэ? Тэр нь бол одоо хууль хяналтын байгууллагын ажил гээд ингээд хаях юм уу, яах юм. Энэ чинь бол одоо зөвхөн Монголд ч байгаа биш дэлхийд энэ одоо бид нарын замнаж байгаа энэ нийгэм хөгжсөн улс орнууд чинь бүгд л байдаг. Ингээд одоо луйвар булхайнхаа юмыг компаниа дампууруулаад өөрийнхөө өмч хөрөнгө, мөнгө сангийг бусдад шилжүүлээд ийш тийш нь зувчуулаад тэгээд одоо тэндээс олж авах юм байхгүй болдог ийм ерөнхий жишиг байна шүү дээ. 
 

Тэгээд энэний дагуу одоо тэр Эрдэнэттэй холбоотой нөгөө 40.0 сая доллар чинь бол ер нь нохойн замаар орлоо л гэж би бол одоо тэгж л үзээд байгаа юм. Тэгэхээр ингэж одоо алдаж болмооргүй байна л даа. 
 

Тэгэхээр энэ 40.0 сая доллартой тэр Эрдэнэтийн 51 хувьтай холбоотой юм нь дээр нэг Х.Бадамсүрэн захирал хариулт өгөөч ээ. Өөр юмгүй дээ. 
 

Т.Аюурсайхан: - 2 дугаар микрофон. Х.Бадамсүрэн захирал хариулъя. 
 

Х.Бадамсүрэн: - Эрхэм гишүүдийнхээ энэ өдрийн амар амгаланг айлтгая. Тэгээд Б.Бат-Эрдэнэ гишүүний асуусан асуултад хариулъя. Эрдэнэт үйлдвэрийн одоогийн Ерөнхий захиралтай холбоотой байр байшингийн асуудал яригдлаа. 
 

Би Эрдэнэт үйлдвэрт очоод 2 жил гаруй болж байна. Байр байшин, хаус авсан асуудал байхгүй. Үйлдвэрийнхээ ажилчдын байранд амьдарч байгаа. Бас цалин хөлсний асуудал ярьдаг. Надад 3 сая төгрөгийн цалин өгч байгаа. 
 

Өмнөх захирлуудын хувьд зүгээр тэр гэрээ контракт юмнууд нь бол одоо байгаа мэдээллээр бол Эрдэнэт үйлдвэрийн Ерөнхий захирлаар ажиллаж байсан хүмүүс Орос, Монгол ялгаагүй. Мөн Ерөнхий захирлын орлогчоор ажиллаж байсан хүмүүс 4, 5 өрөө байрыг үйлдвэрийнх нь үйл ажиллагааны үр дүнтэй холбогдуулж Улаанбаатарт олгож байсан ийм практиктай юм билээ. Оросууд нь бол Москвад олгож байсан ийм байсан товч хариулт байна. 
 

Хоёрдугаарт нь, 49, 51-ийн асуудал бол намайг очих үеэс нэлээн дуулиантай яригддаг байсан. Тэгээд энэ оны 3 сараас Эрдэнэт үйлдвэр 100 хувь төрийн өмчит болоод онцгой дэглэм тогтоогдоод тэгээд бүтэц, бүрэлдэхүүн төрийн өмчит үйлдвэрийнхээ газрын дагуу Засгийн газраас баталсан дүрмийн дагуу зохион байгуулагдаад үйл ажиллагаа хэвийн жигд сайн явж байгаа. 
 

Эрдэнэт үйлдвэрийн үйлдвэрлэл, техник технологийн бүх үзүүлэлт эхний 5 сарын байдлаар, энэ 6 дугаар сар гараад ч гэсэн 100-гаас дээш хувийн биелэлттэй явж байна. Улс, орон нутгийн төсөвт 380-аад тэрбум төгрөгийг төвлөрүүлсэн байгаа. Товчдоо бол ийм. 
 

51, 49-ийн хувьд бол тэртээ тэргүй гишүүд маань энэ асуудал олон яригдсан. Мэдээлэлтэй байгаа учраас тэр 51-ийг тойрсон асуудалд нь товч хариулъя. Тэгэхээр Эрдэнэт үйлдвэрийг барьцаалсан, тэр дотроо 51 хувийг нь тасдаж барьцаалсан асуудал бол байхгүй юм билээ. Ийм баримт бичиг энд тэнд тусгагдсан асуудал бол огт байхгүй. Харин Эрдэнэт үйлдвэр баталгаа гаргасан гэдэг яриатайгаар “Жаст” компани зээл авсан асуудал байдаг. Тэр үед үйлдвэрийн удирдлагаар ажиллаж байсан улсууд бол бид баталгаа гаргаж өгөөгүй. Бидний гарын үсгийг дуурайлгасан гэдэг асуудал манай хууль хяналт.../минут дуусав/
 

Т.Аюурсайхан: - 1 минут нэмээд өгье. Хариултаа гүйцээчих. 2 дугаар микрофон. 
 

Х.Бадамсүрэн: - Тэгээд энэ хэдийгээр Монголын хууль хяналтын байгууллагаар шалгагдсан. Одоо шалгагдаж байгаа ч гэсэн Олон улсын арбитрын шүүх Эрдэнэт үйлдвэрт хамаатуулж 51.0 сая долларыг Эрдэнэт үйлдвэр хариуцаж төлөх ёстой. Энэ асуудал бол 2013 оноос хойш яригдсан. Тэрний хүү төлбөр гээд нэмэгдээд үндсэндээ энэ оны эх гэхэд 115.0 сая доллар болсон байсан. Тэрийг бид хэлэлцээ хийж нэлээн ажилласны үр дүнд Засгийн газраас одоо ажлын хэсэг ажилласан. Улсын Их Хурлаас ажлын хэсэг ажилласан. Тэгээд энэний үр дүнд 40.0 саяар бүх асуудлыг гадаад талдаа хаасан. 
 

Одоо бол бид ажлын хэсэг байгуулсан. Хууль хяналтын байгууллагуудтай ажиллаж байгаа. Энэ Эрдэнэт үйлдвэрээс гарсан 40.0 сая долларыг гэм буруутай этгээдээс.../минут дуусав/
 

Т.Аюурсайхан: - Гишүүд асуулт асууж, хариулт авлаа. Зарчмын зөрүүтэй санал бичгээр урьдчилж өгөх гишүүд байна уу? Анхны хэлэлцүүлэг. Зарчмын зөрүүтэй санал бичгээр. Байхгүй байна. Одоо горимын санал. Ц.Цогзолмаа гишүүн горимын санал. 
 

Ц.Цогзолмаа: - Энэ бас олон нийтийн анхаарлын төвд орсон нэлээн чухал асуудлыг хэлэлцэж байгаа. Тэгээд олон нийтэд бас нэлээн хүлээлт үүсчихсэн байгаа л гэж ингэж харж байгаа. Тийм болохоор ер нь Эрдэнэт үйлдвэрийнхээ асуудлыг ер нь нэг тийш нь болгож яаралтай шийдэх нь зүйтэй гэсэн ийм байр суурьтай байна. 
 

Тийм учраас Эрдэнэт үйлдвэрийн үйл ажиллагааны Монгол Улсын Засгийн газар болон Оросын Холбооны Улсын Засгийн газар хооронд байгуулсан хэлэлцээрийг соёрхон батлах тухай хуулийг хүчингүй болсонд тооцох тухай болон протокол соёрхон батлах тухай хуулийг хүчингүй болсонд тооцох тухай, Хэлэлцээр соёрхон батлах тухай хуулийг хүчингүй болсонд тооцох тухай, Протокол соёрхон батлах тухай хуулийг хүчингүй болсонд тооцох тухай хуулиудыг анхны хэлэлцүүлгээр нь батлах саналыг оруулж байна. Горимын саналыг. Гишүүдийг дэмжиж өгч анхны хэлэлцүүлгээр нь Улсын Их Хурлын нэгдсэн чуулганд оруулж батлуулах нь зүйтэй байх аа гэсэн нэгэнтээ одоо ер нь бүх шатанд ойлголцол нэг тийшээ болсон гэж ингэж бодож байгаа. 
 

Т.Аюурсайхан: - Горимын санал гарлаа. Энэ хуулийн хэлэлцэх эсэх дээр бол мөн бас тэр төсөл дээрх янз бүрийн өөрчлөлтийн санал гараагүй. Өнөөдөр ч гэсэн бичгээр зарчмын зөрүүтэй санал гараагүй. Тийм учраас бас хуулийн дагуу тавьсан Ц.Цогзолмаа гишүүний горимын саналыг дэмжье гэсэн томьёоллоор санал хураалт явуулъя. 
 

Санал хураалтыг түр түдгэлзүүлье. Б.Бат-Эрдэнэ гишүүнд микрофон өгчихье. 
 

Б.Бат-Эрдэнэ: - Тэгэхээр энэ горимын саналыг бол дэмжиж байгаа. Би түрүүн цаг багтаагүй учраас үргэлжлүүлээд Аюулгүй байдал, гадаад бодлогын байнгын хороо бол энэ анхааралдаа авах хэрэгтэй. Бид одоо ямар арга хэмжээ авах юм байгаа юм. Энэ чинь одоо төр, ард түмний Эрдэнэт үйлдвэр гэдгийг чинь одоо төрийн мэдэлд, ер нь угаасаа одоо төсвийн орлогыг бүрдүүлэгч томоохон аж ахуйн нэгж. Бидний одоо урдаа барьдаг нөгөө саалийн үнээ гэдэг шиг ийм л одоо ганц аж ахуйн нэгж шүү дээ. 
 

Тэгэхээр тийм учраас тэнд одоо эрсдэл бий болоод 40.0 сая долларыг тавиад туучихсан. Сая Ерөнхий захирлын хэлж байгаагаар бол одоо тэр хүмүүс нь бид бол гарын үсэг зураагүй. Хариуцаж байсан захирлууд нь бид гарын үсэг зураагүй. Бид нарын одоо гарын үсгийг хуурамчаар зурсан байна. Гэх мэтчилэнгээр ингээд маргаан мэтгэлцээн үргэлжлээд явах юм байна. Энэ хэвлэл мэдээллээр гарч байгаа мэдээллээс харах юм бол тэр "Жаст"-ын Ш.Батхүү гэдэг хүн бол одоо юу ч байхгүй, хөрөнгө өгөх юм юу ч байхгүй. Ийм л мэдээлэл гараад байгаа. 
 

Тэгэхээр тийм учраас энэ 40.0 сая доллар буюу энэ чинь одоо 100 гаруй тэрбум төгрөг болж таарах байх. Тэгээд энэ мөнгийг бол ингээд нохойн замаар оруулчхаж болмооргүй байна л даа. Энэ дээр одоо ямар арга хэмжээ авах юм. Ямар анхаарлаа хандуулах юм. Бүр тусгайлан одоо энэ дээр нэг ач холбогдол өгөхгүй бол болохгүй байна гэсэн ийм саналыг би хэлэх гээд байгаа юм. Энэ чинь өмнө нь бол одоо яг ийм маягаар ингээд зэлрүүлээд алдагдлыг нь бол ард түмэн, төр хүлээгээд ингээд дуусдаг ийм жишиг бол яваад байгаа шүү дээ. Тэгээд ийм байдлаар явуулж болохгүй байна гэдэг ийм саналыг л би хэлэх гээд байна. 
 

Т.Аюурсайхан: - Ц.Цогзолмаа гишүүний гаргасан горимын саналыг дэмжье гэсэн томьёоллоор санал хураалт явуулъя. 
 

Санал хураалтын дүнг танилцуулъя. Санал хураалтад 12 гишүүн оролцож, 8 гишүүн зөвшөөрч, 4 гишүүн татгалзсан санал өгч, 66.7 хувиар горимын санал дэмжигдлээ. 
 

Горимын санал дэмжигдсэн тул чуулганы нэгдсэн хуралдаанд оруулж “Эрдэнэт үйлдвэр” ХХК-ийн үйл ажиллагааны тухай Монгол Улсын Засгийн газар болон Оросын Холбооны Улсын Засгийн газар хооронд байгуулсан хэлэлцээрийг соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төслүүдийг анхны хэлэлцүүлгээр батлуулахыг дэмжье гэсэн томьёоллоор санал хураалт явуулъя. Гишүүд саналаа өгнө үү. 
 

Санал хураалтын дүнг танилцуулъя. Санал хураалтад 9 гишүүн дэмжиж, 3 гишүүн татгалзаж, 75.0 хувиар санал дэмжигдлээ. 
 

“Эрдэнэт үйлдвэр” ХХК-ийн үйл ажиллагааны тухай Монгол Улсын Засгийн газар болон Оросын Холбооны Улсын Засгийн газар хооронд байгуулсан хэлэлцээрийг соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төслийн анхны хэлэлцүүлгийг хийж дууслаа. 
 

Анхны хэлэлцүүлэг хийсэн талаарх Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Ц.Цогзолмаа гишүүн илтгэнэ. 
 

Хоёрдугаар асуудалдаа оръё. Хэлэлцээр соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төсөл. Анхны хэлэлцүүлэг. 
 
Ажлын хэсгийг танилцуулъя. Засгийн газрын Хэрэг эрхлэх газар. Ч.Дондогмаа ахлах референт, Гадаад харилцааны яам. Д.Цогтбаатар сайд, С.Ганхуяг Гадаад харилцааны яамны Олон улсын гэрээ, эрх зүйн газрын дэд захирал, Төрийн өмчийн бодлого, зохицуулалтын газар. А.Дагвадорж Төрийн өмчийн бодлого, зохицуулалтын газрын дэд дарга, Б.Мөнхбат “Монголросцветмет” төрийн өмчит үйлдвэрийн газрын захирал. Одоо орж ирж байгаа юм байна. 
 
Хуулийн төсөлтэй холбогдуулан асуулт асуух гишүүд байвал нэрээ өгнө үү. Ж.Батзандан гишүүн, Б.Бат-Эрдэнэ гишүүнээр асуулт асуух гишүүдийн нэрсийг тасалъя. Ж.Батзандан гишүүнд микрофон өгье. 
 
Ж.Батзандан: - Өнөөдөр Аюулгүй байдал, гадаад бодлогын байнгын хороон дээр хоёр чухал асуудал хэлэлцэгдэж байна. 
 
Нэгдүгээрт, Эрдэнэт үйлдвэрийн Оросын Холбооны Улстай байгуулсан, 40 жилийн өмнө байгуулсан гэрээ хэлцэл, мөн протоколыг хүчингүй болгох асуудлыг өнөөдөр албан ёсоор Улсын Их Хурал оруулж байна. 
 
Уг нь хууль дүрмээрээ Олон улсын гэрээний тухай хуулиар Эрдэнэтийн 49 хувийг Монголд шилжүүлж авсан холбогдуулж энэ асуудлыг хоёр гурван жилийн өмнө шийдэх бүрэн бололцоо боломж бол байсан юм. Тухайн үеийн Гадаад харилцааны сайд 2014 онд шиг санаж байна. Олон улсын гэрээний тухай хуулийг өөрчилж байгаад Эрдэнэтийн 49 хувийг хувийн компани буюу Худалдаа хөгжлийн банкинд хулгайгаар авч өгөхийн тулд зарим нэг хууль эрх зүйн өөрчлөлтийг оруулж байсныг би тодхон санаж байна. 
 
Монголын төр ард түмний өмчийг яаж хулгай хийх вэ гэдэг л хуулийн төслийг олон жил Улсын Их Хурал руу, Улсын Их Хурлын гишүүдийг гэнэдүүлж байгаад санаатай санаандгүй оруулж ирдэг байсан 30 жилийн хар түүхийг төгсгөл болгохын тулд өнөөдөр бид энд сууж байна гэж би ойлгож байна. 
 
49 хувийг давуу эрхээр Монгол Улсын төр худалдан авах бүрэн эрхтэй. Энэ нь олон улсын гэрээгээрээ ч, Монгол Улсын хуулиараа ч баталгаажсан зохицуулалт байгаа. Мөн Эрдэнэтийн 51 хувийг Засгийн газар нь гаднын банкинд хууль зөрчиж барьцаанд тавьсан асуудал гээд Эрдэнэтийг тойрсон хулгай, луйврын асуудлыг цэгцлэхийн тулд өнөөдөр ярьж байгаа юм. 
 
Тэгээд Эрдэнэттэй холбоотой олон хулгай бий. Олон луйвар бий. Энийг нэг тийш нь цэгцлээд явах ёстой. Бид хоёр гурван асуудлыг бас тавьж ярих гэж байна. Тэр овоолго шороо гэдэг юмыг ашиглаж байна гэж их энгийн ойлгомжтой бөгөөд заримдаа их гэнэн юм манай дарга нар яриад байгаа юм. Эрдэнэтийн тэр овоолго шороо гэдэг чинь Эрдэнэтийн үйлдвэрийн нөөцөд ордог. Ард түмний баялаг байгаа шүү дээ. Технологийн хэллэгээрээ ч тэр технологийн нөөц гэж явдаг ийм баялаг орд байгаа юм. Ил гарсан орд байгаа юм. Энэ ордыг ашиглаж байгаа П.Цагааны эхнэрийн компанитай байгуулсан гэрээ контрактаа яаралтай өөрчилье. 
 
Эрдэнэтийн 51 хувийг “Стандарт банк”-д тавихдаа хуурамч гарын үсгээр тавьчихсан. Дарга нар нь мэдээгүй байсан гэдэг яриагаа одоо эцэслэе. Хуурамч гарын үсгээр тавьчихсан хэрнээ мөнгийг нь авч хэрэглэдэг дарга нар байдаг юм уу? Энэ бол зүгээр л гэмт хэрэг байгаа. 
 
Тэгэхээр Эрдэнэт үйлдвэрийн удирдлагууд гэмт хэрэгтээ хууль хяналтын байгууллагатайгаа хамтраад тэмцсэн шиг тэмцэл хий. Эрдэнэтийг хамгийн сүүлд бидэнд ирж байгаа мэдээллээр Эрдэнэтийн үйлдвэрийн мөнгөөр ард түмний хөрөнгөөр 60.0 сая доллараар барьсан эмнэлгийг нь хувийн компани бас луйвардаад авчихсан тухай мэдээлэл ирж байгаа. Ямар сайхан эмнэлэг баригдсан. Бүх техник, технологийг нь Японоос, Германаас авчирч байршуулсан. Монголын ард түмэн нэг эмчлүүлэх сайхан эмнэлэгтэй болох нь дээ гэж бодож байсан чинь бас хэдэн авлигач хулгай дарга нар нь нийлээд дээрэмдээд авчихсан. 
 
Тэгэхээр Эрдэнэтийн асуудал өнөөдөр орж ирж байгаа. Эрдэнэтийг тойрсон хулгай, луйврын асуудлыг дахиж яриад зоригтой шийдвэрүүдээ гаргаад явъя. Л.Пүрэвсүрэнгийн үеэс эхэлсэн луйврыг одоо таслан зогсооё. 
 
Т.Аюурсайхан: - Ж.Батзандан гишүүн 1 минут нэмж өгье. 
 
Ж.Батзандан: - Тэгэхээр Венийн конвенцтой холбоотой ч гэсэн асуудлууд олон улсын гэрээ хэлцлийг тойрч зайлшгүй яригдах ёстой. Монгол Улсын Олон улсын гэрээний тухай хууль, Монгол Улсын Үндсэн хууль болон олон улсын Монгол Улсын нэгдсэн нэгдэн орсон конвенцийн хүрээнд батлагдаж байгаа, бас хүчингүй болж байгаа, нэмэлт, өөрчлөлт орж байгаа. Энэ болгондоо нийцэж байгаа биз ээ гэж би асуухыг хүсэж байна. Ямар нэгэн нуусан санаа оноо одоо байхгүй биз ээ гэж би бас асуухыг хүсэж байна. 
 
Д.Цогтбаатар сайдын өмнө байсан Л.Пүрэвсүрэн гэдэг Гадаад хэргийн сайд бол Улсын Их Хурал руу оруулж ирсэн асуудал болгон цаанаа хулгайн сэдэлттэй. Эрдэнэтийг яаж тонон дээрэмдэх вэ гэдэг ийм л юм оруулж ирдэг байсан. Одоо энд байгаа Монгол төрийн дарга нар асуудлыг ил тод, нээлттэй ярих ёстой. 
 
Тэр Эрдэнэтийн үйлдвэрийн анхдагчдын гомдлууд, хүсэлтүүд бид нар маш их ирж байгаа. Би Эрдэнэтийн захирлуудад бид нар явуулсан. 
 
Т.Аюурсайхан: - Х.Бадамсүрэн захирал. 2 дугаар микрофон. Хариулъя. 
 
Х.Бадамсүрэн: - Түрүүн би хэлсэн. Очсоноосоо хойш энэ асуудлуудыг цэгцлэх ажлууд үе шаттайгаар, системтэй явагдаж байгаа. Тэгэхдээ өнгөрсөн хоёр жилд бас төлөөлөн удирдах зөвлөлийн байдал тодорхойгүй, гарсан шийдвэр нь хүчингүй болдог гээд хүндрэл бэрхшээл байсан. Тэр болгоныг одоо би тоочоод яах вэ. 
 
Нэгдүгээрт, овоолгын асуудал. Үндсэндээ Эрдэнэт үйлдвэрийн үйл ажиллагааны явцад бий болсон гурван төрлийн овоолго байдаг. Нэгд нь, одоо хоосон чулуулгийн овоолго. Хоёрдугаарт нь, ядуу агуулгатай өнөөдрийн үнийн түвшинд, технологийн түвшинд ашиглах боломжгүй. Гуравдугаар нь, исэлдсэн хүдрийн овоолго гэж бий. Тэрийг түрүүн таны хэлсэн одо “Ачит Ихт” компани тухайлбал ашигладаг. 
 
Тэгээд цаашдаа ер нь энэ чиглэлийг бол цэгцэлье гээд бид одоо ирэх долоо хоногийн хоёр дахь өдөр бид Төрийн өмчийн бодлого, зохицуулалтын газрын хуралд энэ агуулгын асуудал танилцуулагдана. Тэгээд шийдвэр гараад явах байх гэж бодож байна. 
 
Тэгээд ер нь овоолгыг бол түрүүн Ж.Батзандан гишүүний хэлсэн. Одоо бид бол үндсэн ордоо ашиглаж байна. Овоолгыг бол манай хууль тогтоомжийн хэллэгээр бол одоо үндсэн орд гэж ингэж хэлж явдаг гэж. 
 
Хоёрдугаарт нь, тэр “Медипас” гээд бүсийн оношилгоо, эмчилгээний төв бий. Үндсэндээ үйлдвэрээс 65.0 тэрбум төгрөг гаргаж барьсан. Тэрийгээ Япон, Монголын хамтарсан компанид шилжүүлэн худалдсан. Тэгээд 65.0 тэрбум төгрөгөө 18 жилийн хугацаанд хуваарийн дагуу авах ийм гэрээтэй. Энийг бид бас холбогдох байгууллага руу нь хандаж саналаа боловсруулсан. Одоо манай уурхайчид тэнд төлбөртэй үйлчилгээгээр эрүүл мэндийнхээ байдлыг жил болгон хянуулдаг ийм учиртай. 
 
Мөн ирэх долоо хоногт Төрийн өмчийн бодлого, зохицуулалтын газрын хуралдаанаар оруулж бид тодорхой санал бэлдсэн. Тэрийгээ хэлэлцүүлнэ. Товчдоо одоо Эрдэнэт үйлдвэртэй хамаатай нь ийм асуудал байна гэж ойлголоо. 
 
Хуурамч гарын үсгийн хувьд бол хууль хяналтын байгууллагатай бид ажиллаж байгаа. Түрүүн бас Б.Бат-Эрдэнэ гишүүн маань асуусан. Эрдэнэт үйлдвэрийн удирдлага бол ингээд гадаад талдаа өр шир цайрсан гээд хаячхаагүй. Бид ажлын хэсэг байгуулсан. Одоо дотоодынхоо хууль хяналтын байгууллагынхантай байнга холбоотой байгаа. Хууль зүй, дотоод хэргийн яамтай холбоотой байгаа. Энэ хууль хяналтын байгууллагын удирдлагатай би өөрөө биечлэн уулзаж нөхцөл байдлыг тодруулж байгаа. Тэгээд манайх бол өмгөөллийн компани авсан. Тэр шүүх дээр явж байгаа асуудалд нь танилцуулаад энэ их том материал бий л дээ. Нийтдээ 188 боть. Боть болгон нь 250 хуудастай. Тэрэнтэй бүгдтэй нь танилцсан. Тэгээд энэ өмгөөллийн байгууллага манай үйлдвэрийн хуульчидтай хамтраад одоо өөрийгөө энэ шүүх дээр хамгаалах, аль болохоор энэ үйлдвэрээс гарсан мөнгө хөрөнгөө…/минут дуусав/
 
Т.Аюурсайхан: - Б.Бат-Эрдэнэ гишүүн асуулт асууя. Я.Содбилэг гишүүнийг асуулт асуух дараалалд оруулаарай. Нэр нь орохгүй байна шүү. О.Баасанхүү гишүүн. 
 
Б.Бат-Эрдэнэ: - Түрүүн өмнөх Байнгын хорооны хурлууд дээр энэ “Монрос”-ийн захирал байж байсан. Би тодорхой асуултуудаа асуусан. Одоо би нэг тодруулж асуух гээд байгаа юм бол энэ “Монросцвет”-ийн мэдлийн хичнээн лиценз байдаг юм. Тэгээд би яагаад энийг асуугаад байгаа вэ гэхээр зэрэг өмнөх үе үеийн удирдлагууд бол энэ өөрийнхөө мэдлийн лицензийг санаатай буюу санамсаргүйгээр. Санаатай л байж таарна. Кадастрын зураглал, энэ хэмжээсүүдээс зориудаар гаргаж байгаад ингээд хувийн компаниудад өгөөд тэгээд одоо үйлдвэрийн хэвийн үйл ажиллагаа явуулах тийм боломж бол хязгаарлагдсан ийм нөхцөлүүд бол байсан. 
 
Тэгэхээр тийм учраас ийм бусармаг ажилд огт оролцохгүй байх шаардлагатай гэж би нэгдүгээрт. 
 
Хоёрдугаарт, энэ олон жил яригдсан, бас маргаантай энэ Асгатын мөнгөний орд гэж. Тэр одоо яг хаана байна. Энэ том баялаг ордыг ашиглах энэ төсөл одоо ямар түвшинд байна. Энэ талаар нэг хариулт өгөөч гэж. 
 
Хоёрдугаарт, үргэлжлүүлээд би хэлэх юм бол ер нь одоо энэ төрийн өмчийн энэ компани, пүүсийн захирлууд одоо ер нь орох орон байдаггүй юм уу? Цаашлах юм бол одоо ингээд төрийн өндөр ажил албан тушаалтай улсууд байна. Энэ Их Хурлын гишүүд. Их Хурлын гишүүд бол яах вэ одоо ингээд сонгуулиар ард түмний санал аваад ороод ирсэн улсууд гэж үзэхэд эрхээ биш нэг одоо таван ханатай гэр ч гэсэн баймаар юмаа даа. Тэгээд энд орж ирээд л одоо хичнээн арван сая. Би сая л одоо мэдээ үзэж байхад бол ер нь 50.0 сая төгрөгийн энэ улс орны эдийн засаг хүнд байхад ийм ядмаг төсвөөс л одоо мөнгө, байр орон сууцныхаа нөхцөлийг сайжруулна гээд ичихгүй аваад байх юм. 
 
Би энэ байр, орон сууцны дэмжлэг авах нь битгий хэл энэ сууж байгаа өрөөгөө одоо засалгүй 15 жил би суугаад болоод л байна шүү дээ. Энэ ордны өрөөг чинь одоо хагас бүтэн сайн өдөр болгон л одоо засаж байх юм. Төсвийн хөрөнгө мөнгийг ингэж одоо үргүй зарж байх бол хэрэггүй гэсэн би ийм байр суурьтай байдаг хүн л дээ. Үндэсний хэмжээний хэмнэлтийн ийм хөтөлбөр хэрэгжүүлж байж бид бол нэг жаахан улс орон маань өндийж дээшлэх ийм нөхцөл бүрдэх байх гэж. Энэ талаас нь одоо анхаарах хэрэгтэй. 
 
Та Х.Бадамсүрэн дарга бол та баталгаатай хариулт өгч байх шиг байна. Энэ явж байгаа мэдээлэл хуурамч юм байна гэж би ойлголоо шүү. Тэгтэл сүүлд нь асуудал гарах вий. Нэг. 
 
Хоёрдугаарт, тэр хуурамч гарын үсэгтэй холбоотой асуудал тэрүүгээр одоо хуурамч гарын үсэг зураад хэн нэгэн одоо компанийн нөхөр хуурамч гарын үсэг зураад одоо Эрдэнэтийн нэрээр мөнгө аваад. Тэр авсан мөнгийг нь Эрдэнэт эргүүлээд ашиглаад тийм юм одоо үлгэр бол байхгүй шүү дээ. Энэ бол маш тодорхой. Тэр тухайн үеийн үйлдвэрийн удирдлагуудаас гадна бүр одоо дээд түвшний. Ерөнхий сайд, энэ Засгийн газрын томоохон эрх мэдэл бүхий хүмүүсийн нөлөө, түлхээсээр тэр ажил явагдахаас өөрөөр явагдахгүй нь бол хэнд ч ойлгомжтой ийм асуудал шүү дээ. 
 
Тийм учраас одоо энэ улсын мөнгийг ингэж үрэн таран хийж болохгүй. Төр, ард түмний хөрөнгө. Энэ төсвийн мөнгө одоо өвддөггүй гэж ярьдаг. Яг тийм зарчмаар одоо сая Ж.Батзандан гишүүн асуугаад цухас дурдаад орхилоо шүү дээ. 65.0 тэрбум төгрөгийг Эрдэнэт үйлдвэр өөрөө гаргаж энэ орчин үеийн ийм эмнэлэг барьчхаад тэгээд тэрийгээ эргүүлээд нөгөө 65.0 тэрбум төгрөгөө ямар ч хүү байхгүйгээр 18 жилийн хугацаанд одоо эргүүлж авахаар ийм үр ашиггүй ийм юм хийгээд ингээд сууж байна гэдэг бол дэндүү харамсалтай байхгүй юу. 
 
Ер нь одоо энэ төрийн, улсын, олны юманд одоо ханддаг хандлага л одоо…/минут дуусав/
 
Т.Аюурсайхан: - Х.Бадамсүрэн дарга хариулт өгье. 
 
Х.Бадамсүрэн: - Тэр нэгдүгээр асуултаар нь тодотгож хэлье. Би Эрдэнэт үйлдвэрийн өмч хөрөнгөөр хувьдаа орон сууц авсан асуудал байхгүй гэдгийг хариуцлагатайгаар дахиж хэлье. 
 
Хоёрдугаарт нь, тэр “Медипас”-ийн эмнэлгийн асуудлыг хэлсэн. 6 дугаар сарын 18-нд Төрийн өмчийн бодлого, зохицуулалтын газрын хуралдаанд бид саналаа танилцуулна. Тэр гарын үсгийн хувьд ерөөсөө “Эрдэнэт үйлдвэр”, “Жаст” группийг “Стандарт банк”-аас зээл авахад нь баталгаа гаргасан гэдэг л асуудал байгаа. Тэр баталгаа олгох, баталгаа гаргах гэрээнд нь Эрдэнэт үйлдвэрийн тухайн үеийн удирдлага гарын үсэг зураагүй гээд тэр асуудал нь одоо Монгол Улсын хууль хяналтын байгууллагаар явж байгаа. 
 
Хэдийгээр тэр материал юмнууд нь Олон улсын арбитрын шүүхэд очсон боловч Олон улсын арбитрын шүүх Эрдэнэт үйлдвэр энэ гэрээтэй одоо хамаатай. Тийм учраас баталгаа гаргасан гэж үзэж тэр ногдох хариуцлагаа хүлээх ёстой. Тэр “Жаст”-ийн өмнөөс хариуцах ёстой гэдэг ийм л шийдвэр гараад л. Тэрийг нь түрүүн ярьж байгаад хэллээ. Тэгээд одоо дахиад хэлэхэд бол энд бид одоо болохоос нь болохгүйг хүртэл гадаад талдаа ямар ч байсан нэг юм зохицуулсан. Тооцоо хийсэн. Тэгэхгүй бол зайлшгүй одоо их эрсдэл байсан юм. Эрдэнэт үйлдвэрийн өмчийг одоо битүүмжлэх, Эрдэнэт үйлдвэрийн удирдлагыг нааш цааш зорчих юмыг хязгаарлах гээд. Тэгээд энэ эрсдэл бол Эрдэнэт үйлдвэрийн эхлээд байсан боловч дараа нь Эрдэнэт үйлдвэр одоо 100 хувь төрийн өмч болсноор төрд хүртэл эрсдэлтэй байдал бий болсон. 
 
Манай улсын одоо өмч хөрөнгө гадаад оронд байдаг. Тэр утгаараа бид ямар ч байсан энэ эрсдэлийг бууруулъя. Улс орондоо эрсдэл багатай болгоё. Үйлдвэртээ өдөр тутам өсөн нэмэгдэж байсан хүүг зогсоож ингээд 115.0 сая долларыг 40.0 сая доллараар гадаад талдаа хаасан ийм л зүйл байгаа юм. Тэгээд гишүүдийн хэлж байгаагаар бол бид хууль хяналтынхаа байгууллагатай хамтраад хөөцөлдөнө. Энэ чиглэлээр бас Засгийн газар тусгайлан авч хэлэлцэж холбогдох газруудад нь үүрэг даалгавар өгсөн байгаа. 
 
Т.Аюурсайхан: - 3 дугаар микрофон дээр Б.Мөнхбат захирал. “Монголросцвет”-ийн мэдэлд байгаа лицензийн нөхцөл байдал, шилжилт хөдөлгөөний талаар хариулъя. 3 дугаар микрофон. Б.Мөнхбат. 
 
Б.Мөнхбат: - “Монголросцветмет”-ийн төрийн өмчит үйлдвэрийн газрын захирал Б.Мөнхбат. Б.Бат-Эрдэнэ гишүүний асуултад хариулъя. 
 
“Монголросцветмет” өнөөдрийн 2019 оны эхний байдлаар 35 тусгай зөвшөөрөлтэй байсан. Энэ ердөө нэг хоёр долоо хоногийн өмнө бид нар 4 тусгай зөвшөөрлийг “Эрдэнэс Монгол”-д Асгатын тусгай зөвшөөрлийг шилжүүлж өгсөн. Энэ бол одоо Засгийн газрын тогтоол, шийдвэртэй учир тэрний дагуу өгсөн. Өнөөдөр одоо 31 тусгай зөвшөөрлүүд байна. Энэ 31 тусгай зөвшөөрлүүдийг бол ерөнхийдөө одоо эргэлтэд оруулах шаардлагатай 8 тусгай зөвшөөрөл байна. Энэ 8 тусгай зөвшөөрөл дээр бол ерөнхийдөө төрийн өмчит үйлдвэрийн газрын хувьд төсөл, судалгааны ажлууд хийгдээд Уул уурхайн яамтай хамтраад ер нь хөрөнгө оруулалтын асуудлыг шийдэж хөрөнгө оруулалтыг татаж, үйл ажиллагаагаа дээшлүүлэх зорилгоор хийгдэж байна. 
 
Асгат. Сая асуултад би давхар хариулсан байх гэж бодож байна. Нөгөө Засгийн газрын тогтоолтой учир Асгатын тусгай 4 зөвшөөрлийг бид “Эрдэнэс Монгол”-д шилжүүлээд өгсөн байгаа. 
 
Орон байрны асуудал ярьж байна. Одоо Б.Мөнхбат гэдэг хүний хувьд бол ямар нэгэн орон байрны асуудал шийдүүлсэн асуудал байхгүй. Миний хөдөлмөрийн гэрээнд ч ямар нэгэн орон сууцны асуудал шийдүүлнэ гэсэн асуулт байхгүй. Би бол өөрийнхөө хувийн орон сууцанд амьдардаг. Ер нь ч одоо орон байрны асуудал дээр бол ер нь одоо миний хувьд бол ямар нэгэн тийм дэмжлэг, тэтгэлэг юм уу, орон сууцны дэмжлэг авах ямар нэгэн асуудал байхгүй. 
 
Одоо энд Төрийн өмчийн бодлого, зохицуулалтын газрын дэд дарга байгаа учраас энийг нотолж хэлэх байх гэж найдаж байна. 
 
Т.Аюурсайхан: - О.Содбилэг гишүүн. Х.Нямбаатар гишүүнийг асуулт асуух дараалалд оруулаарай. 
 
О.Содбилэг: - Би хоёр асуулт асуух гэсэн юм. Саяхан хүртэл Эрдэнэт үйлдвэрийн 49 хувийнхан Эрдэнэтэд очоод суучихсан байсан. Жишээлбэл, одоо үйлдвэрийн 40 жилийн ойгоо хийх гэхээр л одоо Х.Бадамсүрэн захирал, Эрдэнэт хотын удирдлага Их Хурлын гишүүдтэй хамт наадам хийгээд сууж байдаг. 
 
Боловсон хүчний бүх томилгоон дээр уул уурхайн мэргэжлийн бус маш олон хүнийг энэ үйлдвэрт оруулж ажиллуулж байна гэж манай Эрдэнэтийнхэн, манай Эрдэнэт үйлдвэрт ажиллаж байгаа улсууд их ярьж байсан. Тэр улсуудтайгаа одоо арга хэмжээ авсан уу? Тэр улсууд нь явсан уу? Мэргэжлийн бус маш олон хүнийг энэ Эрдэнэт үйлдвэрт оруулж ажиллуулж байсан. Тэр хүмүүс нь одоо байгаа юу? Эсвэл одоо явцгаасан уу? Яагаад гэвэл үйлдвэрийн үйл ажиллагаанд уулын үйл ажиллагааг мэддэг мэргэжлийн хүмүүс байна уу гэхээс биш зүгээр нэг ингээд байршуулчихсан хүмүүс нь бүх чухал албан тушаалд нь, бүх чухал шийдвэр дээр нь ингээд гацаагаад байгаад байсныг би маш сайн санаж байна. Ямар нэгэн шийдвэрийг гаргах гэхээр бүх зүйл дээр нь одоо Х.Бадамсүрэн захирлын ажлыг бас гацааж байсан тал байгаа. Тэр хүмүүс нь явсан уу гэдэг нэгдүгээр асуулт байна. 
 
Хоёрдугаар асуулт. 51 хувиа барьцаалсан гэдэг яриа Их Хурлын гишүүдийн их гараад байна. Энийг ингэж тодруулж нэг ойлголттой болмоор санагдаад байгаа юм. Яагаад тэгж байна вэ гэхээр би бас Их Хурлын гишүүн болохоосоо өмнө аж ахуйн ажил эрхэлж байсан хүн. Ямар нэгэн компанийнхаа хувийг зарлаж одоо баталгаа гаргадаг тийм зүйл би байдгийг мэдэхгүй юм. Одоо жишээлбэл арван хэдэн хувиа ингээд баталгаа болгож байна гэдэгтэй адилхан 51-хэн хувиа л, одоо 50 хувь биш 51 хувиа ингээд тэр зээлийн барьцаа, баталгаанд өгсөн гэж л яриад байгаа байхгүй юу. Тийм юм байдаг юм уу? Эсвэл зүгээр бүхэлд нь энэ үйлдвэр одоо баталгаа гаргасан гэдэг нь тэр хуурамчаар гарын үсэг зурсан байна гээд яриад байгааг хэлээд байгаа юм уу? Энэ дээр нэг тодорхой болгож өгөхгүй бол маш их сонсогдох юм. Маш их ингээд гадуур ч яригдах юм. Энэ Их Хурал дээр ч их яригдах юм. 
 
51 хувиа барьцаалсан л гэж яриад байгаа байхгүй юу. Ямар нэгэн компанийн одоо хувийг барьцаалж болдог юм уу. Хувьцаат компани бол болно байх. Тийм ээ. Одоо бирж дээр арилжиж байгаа хувьцаат компани бол. Тэгэхээс биш одоо ХХК-ийн хувьцааг тэдэн хувьдаа л одоо бид нар барьцаа өгч байна гэж тийм юм байдгийг би сайн мэдэхгүй юм. Энийг нэг тодруулаад өгөөч. 
 
Т.Аюурсайхан: - Х.Бадамсүрэн захирал. 2 дугаар микрофон. 
 
Х.Бадамсүрэн: - О.Содбилэг гишүүний асуултад хариулъя. Нэгдүгээр асуулт бол Эрдэнэт үйлдвэрийн Оросын тал эзэмшиж байсан 49 хувь, “Монголын зэс корпорац”-д ирснээр бүтэц, зохион байгуулалт бол өөр болсон юм билээ. Тэгээд холбогдох албан тушаалуудад хэлтсийн даргаас эхлээд Ерөнхий захирлын нэгдүгээр орлогч, орлогчийн албан тушаалд “Монголын зэс корпорац”-ийн төлөөний хүмүүс ажиллаж байсан. Ингээд Эрдэнэт үйлдвэр 100 хувь төрийн өмчид шилжсэн шийдвэр гармагц энэ чиглэлээр ажиллаж байсан хүн. Тодорхой хэлбэл 8 хүнийг ажлаас нь өөрчилж сольсон. Тэр хүмүүс одоо Эрдэнэт үйлдвэрт ажиллахгүй байгаа. Нэгдүгээр асуулт. 
 
Хоёрдугаарт нь, 51 хувийн барьцаалсан асуудал байдаг. Яриа байдаг. Тийм учраас энэ бол хууль эрх зүйн хувьд боломжгүй асуудал. Эрдэнэт үйлдвэр бол Монгол, Оросын хамтарсан үйлдвэр байх даа ч, “Монголын зэс корпорац”-ийн хувь оролцоотой байхдаа ч хязгаарлагдмал хариуцлагатай компани байсан. Энэ хязгаарлагдмал хариуцлагатай компани бол бүх бүтэн одоо их энгийнээр ярих юм бол нэг л организм. Тэрийг одоо 51-ийг нь ч юм уу, 10 хувийг нь ч юм уу тасдаад барьцаалчих тийм хууль эрх зүйн боломж байхгүй. 
 
Сая одоо энэ “Стандарт банк”-тай холбогдоод Олон улсын арбитрын шүүхийн түвшинд Монгол Улсын хууль хяналтын байгууллагын түвшинд олон чиглэлээр олон талаас нь ярихад яг хууль эрх зүйн хувьд баримттай бичиг баримтад 51 хувийг нь барьцаалсан гэсэн асуудал бол байхгүй байгаа. 
 
Тийм учраас тэр барьцаалсан “Стандарт банк”-тай холбогдож ерөөсөө “Стандарт банк”-наас “Жаст” групп зээл авахдаа Эрдэнэт үйлдвэрээр баталгаа гаргуулсан гэдэг л асуудал байгаа. Тийм учраас энэ хамтарсан үйлдвэрийг бас урьд нь ч удирдаж байсан. Энэ гэрээ хэлэлцээр байгуулагдаад одоо хүртэлх үйл ажиллагаа, энэ дүрэм журмыг нь гадарладаг хүний хувьд ийм боломж ч байхгүй. 51 хувийг нь тасдаж барьцаалах. Ингэж барьцаалсан асуудал ч байхгүй гэдгийг хэлье. 
 
Т.Аюурсайхан: - О.Баасанхүү гишүүн. 
 
О.Баасанхүү: - Нэгдүгээрт нь, энэ яах вэ гэрээ, олон улсын хэлэлцээрийг хүчингүй болгох ёстой л доо. Одоо нэгэнт энэ бол Монголын талд ирсэн учраас. Тийм учраас энэ дээр бол надад асуулт алга. Харин миний сонирхож байгаа зүйл энэ “Эрдэнэт үйлдвэр” гэдэг чинь миний ойлгож байгаагаар бол байгалийн баялгийг ашиглаад явж байгаа. Тэгээд байгалийн баялгийг ашиглаад явж байгаа гэдэг утгаараа энэ баялаг чинь дуусвал яах вэ гэдэг асуудал гарч байгаа. 
 
Тэгэхээр дуусах үед нь тэр овоолгоо ашиглана гэж би ойлгосон. Гэтэл энэ нэгдүгээрт нь энэ овоолгуудаа үнэлдэг юм уу? Би зүгээр янз бүрийн л байдаг. Бараг 1 тэрбум, 2 тэрбум гээд янз бүрийн долларын хэмжээ ярьдаг. Гэтэл яагаад энэ овоолгыг өнөөдөр ингээд томоохон лоббинуудтай нь очоод л. Н.Багабандийн үеэс эхлээд гэсэн үг шүү дээ. Одоо ингээд ашиглаад байдаг. Ц.Элбэгдорж хүртэл одоо тэнд байна гээд л манай ард түмэн ярьдаг. 
 
Тэгэхээр тэр дунд нь өнөөдөр миний ойлгож байгаагаар Эрдэнэт үйлдвэр бас тодорхой одоо юу гэдэг юм хөрөнгө оруулагч юм уу, хувьцаа эзэмшигч ч юм уу, хаашаа ингээд тодорхой хувь хүртээд байгаа харагдаад байгаа байхгүй. Одоо жишээлбэл, тэр түрүүний хэлдэг тэр нөгөө П.Цагааны компани “Ачит Ихт” гээд л тэгэхэд чинь тэр дээр Эрдэнэт хэдэн хувийн өмчлөгч нь байдаг юм? Тодорхой мөнгө төгрөг оруулсан юм байдаг юм уу? Ер нь манай одоо энэ Эрдэнэт ямар компаниудад хөрөнгө оруулалт хийсэн байдаг юм? Тухайлбал, одоо “Шим техноложи” гээд л нэг Израилийн юм яриад л байж байсан. Одоо энэ “Эрдмин” анх ярьж л байсан. 
 
Тэгээд л одоо энэ юу байдаг юм энэ нөгөө яриад байгаа “Ачит Ихт” гээд яриад байдаг. Одоо энэ Н.Алтанхуяг гээд нөхөр бас юм хийе гээд л яриад байдаг. Тэгээд л манайх болохоор тодорхой хувь өмчилж байгаа юм шиг, хамт байж байгаа юм шиг байж байгаад л нөгөө хүмүүстээ өгчихдөг. 
 
Тэгэхээр энэ зүйл дээр одоо ер нь аудит хийгээд нэг мөсөн энэ өмчилж байгаа юм бол өмчлөгчийнхөө эрхээ эдэл. Хуулийн дагуу бол. Хууль бусаар зувчуулсан юм бол хууль хяналтын байгууллагад нь өгөөд тэрбум тэрбум долларын тэр овоолгоо ер нь буцааж авч болдоггүй юм уу? Энэ дээр хууль хяналтын байгууллага ажиллаж болдоггүй юм уу? Хэн дуртай нь, хэн дуртай юмаа хийгээд байдаг. 
 
Хоёрдугаарт нь, манай тэр аймгийнхан одоо зүгээр энэ хэвлэлээр харахад энэ газрын мэдээж тэр аймаг дээр үйлдвэр ашиглаж байгаа бол бас тодорхой төлбөр аймагт өгөх ёстой л доо. Гэтэл тэрийг бартерээр өгсөн юм шиг, машин тэрэг өгсөн юм шиг яриад байгаа байхгүй юу. 
 
Миний ойлгож байгаагаар аймгийн төсөвт хуримтлагдаад, төсөв нь иргэдийн Хурлаараа юунд зарцуулах вэ л гэж ярьдаг шүү дээ. Гэтэл аймгийн Засаг дарга. Ер нь манай Эрдэнэт чинь миний мэдэж байгаагаар ялсан нам, дээрээс нь одоо орон нутгаа авах юм бол Эрдэнэтэд дураараа аашилдаг бол хэрээс хэтэрч байгаа шүү дээ. 2016-2020 оны зүйлийг сая АТГ-д өгсөн л гэж байна. Нэлээн их юм гарах юм шиг байна лээ л дээ. 2016-гаас урагшаа бол бүр аймаар юм гарна. Бүр аймаар. 
 
40 тонн баяжмалыг хулгайлж байсан тохиолдлыг би санаж л байна. Вагон вагоноор нь шүү дээ. Тийм. Агуулах шатаж байсныг санаж л байна. Тэгээд одоо ер нь бол энийгээ нэг цэгцэлж авахгүй бол ерөөсөө манай авлигын 50 хувь нь Эрдэнэт дээр байгаа нь нууц биш. Тэгээд тэрүүгээр баатар болох гэж байгаа хүмүүс ч бас зүгээр нэг хоосон сэвээд байгаа. 
 
Тийм учраас одоо жишээлбэл тэр “Медипас” эмнэлэг гэхэд үнэхээр хөрөнгө оруулалт нь тийм их мөнгө байгаа юм уу? Зүгээр л хоосон үнийг нь өсгөөд мөнгө гаргачихсан юм биш үү. Тэр н.Мөнхчулуун гээд нөхрийг би АТГ-д өгсөн. Одоо араас нь Та нар явах хэрэгтэй шүү дээ. Нэг муу таван давхар байшин дээр энэ хавдрын эмнэлэгт өгдөг 64 зүсэлттэй юу чинь 1.2 тэрбум байхад тэнд чинь 3.6 тэрбумтай MRI байж л байгаа байхгүй юу. Тийм сайн юм биш байхгүй юу. Үнийг нь бараг арав, хорь дахин нэмээд хийчихсэн харагдаад. Өнөөдөр менежмент нэртэй суулгаж байгаа. Тэгээд эд нарынхаа араас хэзээ явах юм? Энэ дээр надад тодорхой тайлбар өгөөч. 
 
Т.Аюурсайхан: - Ажлын хэсэг. 2 дугаар микрофон. 
 
Х.Бадамсүрэн: - О.Баасанхүү гишүүний асуусан асуултуудыг нь сүүлээс нь хариулъя. “Медипас”-ийг цаашид хэрхэн талаар түрүүн бас товч хэлсэн. 6 дугаар сарын 18-нд Төрийн өмчийн бодлого, зохицуулалтын газраар бид саналаа оруулна. Тэгээд тэнд тэр зарчмын шийдвэр гарсны дараа тэр үнэлгээний асуудал, цаашид хэрхэн ашиглах вэ, өр төлбөрийн асуудал гээд цогц асуудал яригдана. 
 
Мөн ялсан нам Эрдэнэт үйлдвэрт дураараа авирладаг гэсэн асуудал гарлаа. Энэ намайг ажиллах 2 жил гаруйн хугацаад тийм асуудал байхгүй. Ялсан нам, Засгийн газар ч гэсэн үйлдвэрийн дотоод ажилд оролцохгүй байгаа. Энэ Эрдэнэт үйлдвэрийг тойроод шахааны асуудал, боловсон хүчин шахдаг, бараа таваар шахдаг гэдэг асуудал яригддаг. Тэр бол боловсон хүчний шахдаг асуудал бол байхгүй. Бараа таваарын асуудал бол амаргүй. Гэхдээ хуулийн дагуу энэ цэгцлэх тал руугаа явж байгаа. 
 
Зүгээр тасралтгүй үйл ажиллагаатай. Тэгээд үйл ажиллагаанд техник, тоног төхөөрөмж ч одоо дэлхийд танигдсан. Сэлбэг хэрэгсэл ч гэсэн чанартай чансаатай байх гэдэг утгаараа Тендерийн хуулиар тендер зарлаад явахад асуудал гардаг байсан. 2017, 2018 онд. Улсын Их Хурал маань бас энэ хуульд өөрчлөлт оруулснаар зөвхөн одоо хамгийн хямд үнэтэйг нь биш чанар чансааг нь харгалзаад авах боломжтой болж байгаа нь бол энэ асуудлыг шийдэх боломж олгож байгаа гэж бид ойлгож байна. 
 
Хамтарсан компаниудын хувьд бол “Эрдмин” гэж компани бий. Эрдэнэт үйлдвэр 25 хувьтай, “Шим техноложи” гэж компани бий. Эрдэнэт үйлдвэр 30 хувьтай. Тэндээ “Эрдмин” компани бол ашигтай ажилладаг. Намайг очсоноос хойш жилд 25 хувийнхаа төлөө сая орчим долларын дивидент авдаг. Тэр дивидентийг нь тусгай дансанд байрлуулаад ямар ч байсан бид тодорхой бүтээн байгуулалтын ажлыг энэ оноос эхлүүлж байгаа. 
 
“Шим техноложи” компани нь бол эхэлж Израилтай байж байгаад одоо эзэн нь орос хүмүүс байдаг. Үндсэндээ дампуурлын байдалд байгаа ийм компани. Үйл ажиллагаа нь зогсонги байдалтай байгаа. Тэгээд цаашдаа 30 хувийг нь эзэмшдэгийн хувьд энэ компанийг яах вэ гэдэг судалгаа, тооцоо хийгдээд ойрын хугацаанд бид мөн Төрийн өмчийн бодлого, зохицуулалтынхаа газарт танилцуулаад шийдэх байх. 
 
“Ачит Ихт”-ийн хувьд бол бид хувь доль эзэмшдэггүй. Зүгээр нөөц ашигласны төлбөрийг авдаг ийм л харилцаатай байдаг. Тэгээд цаашдаа энэ “Ачит Ихт”-тэй ямар харьцаатай байх юм, яавал одоо Эрдэнэт үйлдвэрт, төрд илүү ашигтай байх гэдэг асуудал бол судлагдаад мөн одоо Төрийн өмчийн бодлого, зохицуулалтын газарт ойрын хугацаанд танилцуулагдана. 
 
Баялаг дуусах бол яах вэ гэдэг бол үнэхээр амин чухал асуудал. Уул уурхайн баяжуулах үйлдвэрийн оршин тогтнох үндэс нь бол нөөц баялаг. Тэр утгаараа би мэргэжлийн хүний хувьд очоод энэ нөөц баялгийн асуудалд онцгой анхаарсан. Геологи хайгуулын ажлыг 2017 онд 2016 онтой харьцуулахад хоёр дахин, 2018 онд гурав дахин нэмэгдүүлсэн. 
 
Т.Аюурсайхан: - Х.Нямбаатар гишүүн. 
 
Х.Нямбаатар: - Төрийн өмчийн хорооны бодлого, зохицуулалтын газраас байгаа. Тийм ээ. Энэ Эрдэнэттэй холбоотой ингээд л төрийн өмчлөлд байхад одоо янз бүрийн авлига, хээл хахуулийн асуудал цаг ямагт л дагалдаж ирсэн цаг үед яригдаж байсан. 
 
Тэгэхээр цаашид Төрийн өмчийн хороо, Төрийн өмчийн бодлого, зохицуулалтын газраас Эрдэнэтийг энэ дотоодын хөрөнгийн биржүүдээр дамжуулж хувьцааг нь худалдах, нээлттэй компани болгох энэ чиглэлээр ийм төлөвлөгөө гаргасан зүйл байгаа юу? Эрдэнэтийн тэр 49-ийг, Оросын мэдэлд байсан 49 хувийг “Монголын зэс корпораци” авсан байсныг Монгол Улсын Үндсэн хууль, холбогдох хууль тогтоомж зөрчлөө гэж үзээд төр өөрийнхөө мэдэлд 100 хувь авсан. Энэтэй холбоотой тэр бусад авлага, өглөгүүдийн асуудал Улсын Их Хурлын тогтоолынхоо хүрээнд ингээд шийдэгдэх байх. 
 
Цаашид Эрдэнэтийг яг ингээд 100 хувь төрийн мэдлийн байлгаад байх юм уу? Эсвэл хөрөнгийн биржээ бас нэг ажилтай болгоод Эрдэнэтийнхээ хувь, хувьцааг худалдаж авъя гэсэн дотоодын аж ахуйн нэгж, байгууллагуудад нээлттэй худалдаалж нийтийн компани болгох чиглэлээр ийм ажил зохион байгуулах уу гэсэн ийм зүйл ярья. 
 
Б.Мөнхбат даргаас асуухад энэ “Монголросцветмет” компанийн өр авлага одоо ямархуу хэмжээнд байгаа юм бэ? Цаашдын компанийн өөрийнх нь төлөвлөгөө өргөжих асуудал ямар байгаа юм? Цаашид лицензийн тоо нэмэгдэх үү? Асгатаа бол би өгчихсөн гэж сонссон. Энэ сүүлийн үед уул уурхайн байдлыг, тэр дундаа өнгөт металл, жоншны, хайлуур жоншны үнэ өртөг дэлхийн зах зээл дээр тогтмол ингээд өсөх хандлагатай байгаа. 
 
Тэгэхээр энэ дээр тэр Бэрхийн уурхайн үндсэн лицензийг эзэмшиж байгаа компаниудтай арилжаа хэлцэл хийх талаар та нар тийм эхний оролдлого хэлцлүүд хийж үзсэн үү? Гэсэн нэг ийм асуултад маш товчхон хариулт авъя. 
 
Т.Аюурсайхан: - Ажлын хэсэг. 1 дүгээр микрофон. А.Дагвадорж.
 
А.Дагвадорж: - Х.Нямбаатар гишүүний асуултад хариулъя. Тэгэхээр өнөөдрийн хэлэлцэж байгаа асуудалтай холбоотой Эрдэнэт үйлдвэрийн асуудлууд маань бас нэлээн. Сая Б.Бат-Эрдэнэ гишүүн бас түрүүчийн юун дээр бас нэг асуулт асуусан. Хариулах боломж олдсонгүй. Тэрийг нь нэгмөсөн давхар хариулчихъя гэж бодож байна. 
 
Тэгэхээр энэ Эрдэнэт үйлдвэртэй холбоотой Х.Нямбаатар гишүүний асуулт бол. Бид нар энэ ганцхан Эрдэнэт үйлдвэр ч биш энэ төрийн өмчит компаниудын энэ компанийн засаглалын хэмжээг сайжруулах талд дээр нэлээн бодлогын хэмжээнд арга хэмжээ авах. 
 
Хоёр ч удаа Засгийн газар луу компаниудын хувь, хувьцааг бууруулах, хувьчлах талаар хоёр ч удаа Засгийн газрын саналууд, Эдийн засгийн байнгын хороо хүртэл яваад буцаагдаад одоо ерөнхийдөө өмч хувьчлалын бодлого маань буцаад манай дээр хүрээд ирсэн. Судалж байж оруулж ирье гэсэн тийм чиглэлтэй нэгмөсөн буцаагдсан байгаа. 
 
Тэгэхээр Засгийн газрын хувьд бол Эрдэнэт үйлдвэрийн хүрээнд төрийн өмчит үйлдвэрийн газар болгоод одоо сар гаруй болж байна, хоёр сар гаруй болж байна. Тэгэхээр энэ хүрээнд одоо бол Эрдэнэт үйлдвэрийг одоогийн байдлаар нээлттэй компани болгоод хувь, хувьцааг нь бас ингээд дотоодын арилжааны нэгж хувьцааны үнээр гаргах гэдэг асуудал бол ойрын үед манай дээр хийгдэж байгаа асуудал бол байхгүй. Энэ цаашдаа ер нь бол байхгүй байх гэж бодож байна. Зүгээр бусад компаниуд бол бид нар компанийн засаглалын хэмжээнд сайжруулах, Азийн хөгжлийн сантай нийлээд хамтран ажиллах ажлын хэсэг гарсан. Манай дотооддоо бол нэлээн ажиллаж байгаа. 
 
Тэгэхээр энэ сая энэ Эрдэнэт үйлдвэртэй холбоотой энэ бусад энэ компаниудын захирлуудтай холбоотой энэ хангамж, байр савны асуудлыг бас нэлээн өнөөдөр гишүүд хөндөж байх шиг байна. Тэгэхээр энэ ялангуяа Эрдэнэт үйлдвэртэй холбоотой энэ хангамжийн асуудал бол маш олон жил байсан. Энэ нь болохоороо яах вэ одоо энэ томхон компаниуд, стратегийн орд бүхий томоохон компаниудын захирлуудтай контрактын гэрээ сүүлийн одоо энэ олон жил болж байна даа. Сүүлийн бараг арав, хорин жил ингэж. Контрактын гэрээгээрээ энэ маань бас шийдэгдээд явж байсан юм билээ. 
 
Тэгээд энийг одоо сүүлийн арван хэдэн жил шийддэггүй энэ асуудлыг бид нар контракт гэрээнд нь өөрчлөлт оруулах, журмыг нь шинэчлэх асуудлууд хийгдээд ер нь…/минут дуусав/
 
Т.Аюурсайхан: - Ажлын хэсэг энэ гишүүдийн асуултад тодорхой, үнэн бодит мэдээллийг өгөх ёстой. Тэгээд тэр дээрээ оногдсон хугацаа чинь тодорхой олгогдож байгаа шүү дээ. Дэгийн хуулиараа. Энэдээ багтааж хариулах ёстой. Янз бүрийн асуудлууд бас тойрч хариулсаар байгаад минутаа дуусгаад ингээд гараад алга болдог энэ цаг чинь дууссан байгаа шүү. Хуульд өөрчлөлт оруулсан байгаа. Хариултынхаа төлөө хариуцлага хүлээдэг болсон байгаа. Үнэн бодитой, гүйцэд ийм мэдээлэл, хариулт өгөхгүй бол энэ хариуцлагын асуудлыг тавих хууль эрх зүйн үндэслэл чинь байна шүү дээ. 
 
Тэгээд одоо наад 1 нэмээд өгье. Тодруулаад. Наад 1 минутдаа багтаагаад хариулаадах. 3 дугаар микрофон. 
 
А.Дагвадорж: - Х.Нямбаатар гишүүний асуултад маш тодорхой хариулт өгье. 
 
Тэгэхээр бас гишүүнд тодорхой зүйлээр мэдээллийг бас нэлээн өргөн юугаар хүргэе гэж бодож байна. Бас нэлээн мэдээлэл өгөх шаардлагатай болсон юм байна. Тэгэхээр энэ бид нар яг энэ төрийн өмчийн компаниудыг, улсын үйлдвэрийн газруудын талаар яг үнэхээр энэ менежментийг сайжруулах тал дээр маш олон арга хэмжээг авч хэрэгжүүлж эхэлж байгаа. Хоёр жил болж байна. Орлого, төсөв, төлөвлөгөө гаргаж Засгийн газар луу хоёр ч удаа хүргэсэн байгаа. Тэгэхээр энэ тал дээр бүх мэдээллүүдийг одоо энэ Байнгын хорооны гишүүдэд бид нар албан ёсоор мэдээллүүдийг хүргэе гэж бодож байна. 
 
Тэгэхээр бид нар одоо сая энэ Х.Нямбаатар гишүүн маань хэллээ. Бид нар бол үнэхээр сүүлийн хоёр жилд, 2017, 2018 онд одоо бид нар бараг 960-аад тэрбум төгрөгийн төрийн өмчит компаниудын өр авлагыг барагдуулах тал дээр бодлогын хүрээнд ажиллаж үр ашиг гаргасан. Энэ талаар Засгийн газар тодорхой Байнгын хороо, Их Хурал дээр ч гэсэн манай тайлангуудад тодорхой тоон дүнтэйгээ ирсэн байгаа. Энэ мэдээллүүдийг нэгтгээд тодруулаад бас танд нэлээн тодорхой мэдээллүүдийг тайлан маягаар хүргүүлье. Баярлалаа. 
 
Т.Аюурсайхан: - 3 дугаар микрофон. “Монголросцветмет” Б.Мөнхбат захирал хариулъя. 
 
Б.Мөнхбат: - Х.Нямбаатар гишүүний асуултад хариулъя. “Монголросцветмет” компани 2018 оны эхний байдлаар 78.0 тэрбумын өртэй байсан. 2019 оны эхний байдлаар 71.0 тэрбумын өртэй байна. Сая 5 сарын тайлан баланс гарснаар “Монголросцветмет” компани 65.3 тэрбум болтол бууруулсан байна. Өрийг. 
 
Ерөнхийдөө өр бууруулах асуудал бас уг нь 2018 онд нэлээн эрчимтэй явчих болов уу гэсэн харсан боловч харамсалтай нь тэр нь яваагүй. Шалтгаанууд нь юу байгаа юм бэ гэхээр өмнө нь хүүгүй ямар нэгэн одоо амьгүй гэж хэлэх юм уу, тийм зээлийн маргааны асуудлууд байсныг 2018 оны хагас жилээс сэргээсэн байсан. Одоо жишээ нь “Ростехнолог”-ийн ногдол ашгийн өрийг “Mongolian Cooper Corporation”-нд өгсөн. Тэрийг “Улаанбаатар банк”-аар дамжуулж зээл авч өгсөн. 
 
Энэ дээр гэхэд энэ 5.5 сая долларын зээл бол банкны, арилжааны банкны зээл болж хувирсан. Энэнээс болоод одоо компани бол зөвхөн хүүгийн төлбөрт 230.0 сая төгрөг төлдөг. Энэ мэтчилэнгийн юугаар өр маань одоо тийм эрчимтэй буурч чадахгүй байна. 
 
Энэ асуудлыг ч гэсэн сая Засгийн газрын хуралдаанаар бид нар танилцуулж зохих хэмжээний арга хэмжээнүүдийг аваад явж байна. Ерөнхийдөө өр авлагыг бол ерөнхийдөө ойрын 3.5 жилийн 3 жил 6 сарын дотор компани барагдуулж дуусахаар төлөвлөөд ажиллаж байна. Энэ дээр одоо зарим нэгэн төрийн өмчит компаниудын хоорондын шийдэх боломжтой өрүүд байгаа. 
 
Нөөц өсгөх талаар Х.Нямбаатар гишүүн асуулаа. Миний бие 2018 оны 10 сарын 30-нд томилогдсон өдрөөсөө авахуулаад “Бэрх уул” компанийн захирал н.Мэндбаяртай байнгын холбоотой. Бэрхийн уурхайн үлдэгдэл нөөцийн тэр 3.4 сая тонн гэж ярьдаг. Харамсалтай нь одоо цаанаа бас нэг гадаад эзэнтэй. Тэр гадаад эзэн нь бас нэг гадаад хувьцаа, арилжаа гаргачихсан. Тэр гадаад эзэн нь ерөөсөө Монголд орж ирдэггүй. Тэгээд ерөнхийдөө энэ чинь нэг гүйцэтгэх удирдлага байгаад байдаг. Тэгээд яг дорвитой нэг ажил хэрэг болж чадахгүй байна. 
 
Т.Аюурсайхан: - Гишүүд асуулт асууж, хариулт авч дууслаа. Зарчмын зөрүүтэй саналтай, саналаа урьдчилан бичгээр өгөх гишүүд байна уу? Алга байна. Горимын санал байна уу? Танд. Горимын санал. Ц.Цогзолмаа гишүүн горимын санал гаргая. 
 
Ц.Цогзолмаа: - Мөн Эрдэнэт үйлдвэртэй холбоотой асуудалтай яалт ч байхгүй “Монголросцветмет” хязгаарлагдмал хариуцлагатай компанийн үйл ажиллагааны асуудал бол яалт ч үгүй одоо холбогдоод ингээд энэ асуудлыг хамтад нь шийдэх ёстой. 
 
Тийм учраас Монгол, Оросын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, Оросын Холбооны Улсын Засгийн газар хооронд хэлэлцээрийг соёрхон баталсан хэлэлцээр батлах тухай болон мөн Монгол, Оросын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, Оросын Холбооны Улсын Засгийн газар хоорондын 2007 оны 4 дүгээр сарын 25-ны өдрийн хэлэлцээрт нэмэлт, өөрчлөлт оруулах тухай, Монгол Улсын Засгийн газар, Оросын Холбооны Улсын Засгийн газар хоорондын протоколыг соёрхон баталсан тухай, Протокол соёрхон батлах тухай энэ асуудлуудыг хамтад нь, одоо мөн Эрдэнэтийн асуудалтай хамт анхны хэлэлцүүлгээр нь баталж өгөх горимын саналыг гаргаж байна. Энэ асуудлыг ер нь бүхэлд нь ингээд нэг шийдээд эцэслэх ёстой гэсэн байр суурьтай байна. Санал хураалгаж өгнө үү. 
 
Түрүүчийнх дээр бас Байнгын хорооны гишүүд анхны хэлэлцүүлгээр нь дэмжих саналыг дэмжсэн байгаа. Энэ холбоотой асуудлыг угаасаа зарчмын зөрүүтэй санал гараагүй учраас анхны хэлэлцүүлгээр нь баталъя гэдэг горимын саналыг дэмжье гэдэг томьёоллоор санал хураая. 
 
Санал хураалтын дүнг танилцуулъя. 9 гишүүн дэмжиж, 4 гишүүн татгалзаж, 69.2 хувиар горимын санал дэмжигдлээ. 
 
Горимын санал дэмжигдсэн тул чуулганы нэгдсэн хуралдаанд оруулж Хэлэлцээр соёрхон батлах тухай хуулийг хүчингүй болсонд тооцох тухай хуулийн төслийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төслүүдийг анхны хэлэлцүүлгээр батлуулахыг дэмжье гэсэн томьёоллоор санал хураалт явуулъя. Гишүүд саналаа өгнө үү. 
 
Санал хураалтын дүнг танилцуулъя. 10 гишүүн дэмжиж, 3 гишүүн татгалзаж, 76.9 хувийн саналаар дэмжигдлээ. 
 
Хэлэлцээр соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Протокол соёрхон батлах тухай хуулийг хүчингүй болсонд тооцох тухай хуулийн төслийн анхны хэлэлцүүлгийг явуулж дууслаа. 
 
Анхны хэлэлцүүлэг хийсэн талаарх Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Ц.Цогзолмаа гишүүн илтгэнэ. 
 
Энэ Тамгын газрынхан, Их Хурлын Тамгын газрынхан, Техникийн хэлтсийнхэн анхаараад энэ төхөөрөмжүүд ажиллахгүй байна. Энэ микрофонууд ажиллахгүй байна. Ажлын хэсгийн микрофонууд бүрэн ажиллахгүй байна. Бие биенийхээ байранд одоо сольж сууж хариулах энэ нөхцөл байдлаас хуралдааны санал одоо хүндрэл учруулж байна. 
 
Энэ төхөөрөмжүүд дээр ажиллахгүй байгаа учраас зарим гишүүд энэ ажлын хэсэгтэй холилдоод ингээд сууж байна. Ийм нөхцөл байдал үүсэж болохгүй. Энэ 600.0 саяар авсан тэр хурууны хээ уншдаг энэ төхөөрөмжөө ямар ч ажилладаг энэ төхөөрөмж дээр ингээд наасан ийм нөхцөл байдалтай байна. Энэ бүгдийг нь шалгаж үзээд энэ хуралдааны танхимыг бас хуралдаан явуулах хэвийн нөхцөл байдалд нь оруулах энэ арга хэмжээг явуулъя. 
 
Дараагийн асуудалд оръё. Гуравдугаар асуудал. Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төсөл. Зөвшилцөх. 
 

Төслийн танилцуулгыг хэн хийх юм? Н.Энхболд сайд хийх юм уу? Ц.Нямдорж сайд хийх юм байна. Танилцуулгыг. Засгийн газрын гишүүн Та танилцуулчих. Тийм ээ. Төслийг нь явуулж байя. Асуудлаа явуулж байя. Төслийн танилцуулгыг Засгийн газрын гишүүн. 
 

Дараагийн асуудал нь хаалттай горимд шинжилнэ. Тэгээд бас нөгөө хариулт нь хаалттай. Нууцаар ирсэн юм. Тийм учраас тэр дээр бас нэлээн танхимын. Тэгнэ. 
 

Нямаагийн Энхболд сайд төслийн талаарх танилцуулгыг хийнэ. Ажлын хэсэг байраа эзлээрэй. Дараа нь танилцуулна. 
 

Н.Энхболд: - Байнгын хорооны дарга, эрхэм гишүүд ээ, 
 

Сүүлийн жилүүдэд манай иргэдийн гадаадад зорчих хөдөлгөөн ихсэж зарим иргэд гэмт хэрэг, зөрчилд холбогдох явдал цөөнгүй гарч байгаа бөгөөд цаашид ч аягүй бол өсөх хандлага байна. 
 

Үүнтэй холбоотойгоор Монгол иргэдийн олноор зорчдог улс орнуудтай эрх зүйн туслалцаа харилцан үзүүлэх тухай гэрээ хэлэлцээр байгуулан иргэдийнхээ эрх ашгийг хамгаалах бодлогын хүрээнд Бүгд Найрамдах Социалист Вьетнам Улстай ялтан шилжүүлэх, гэмт этгээд шилжүүлэх тухай гэрээг байгуулан ажиллаж байна. 
 

Үүний нэг нь Монгол Улс, Бүгд Найрамдах Социалист Вьетнам Улстай Монгол Улс, Бүгд Найрамдах Социалист Вьетнам Улсын хооронд иргэн, гэр бүл, эрүүгийн хэрэгт эрх зүйн туслалцаа харилцан үзүүлэх тухай гэрээг Улаанбаатар хотод 2000 онд байгуулсан явдал юм. Мөн Ялтан шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээг 2018 оны 10 сарын 16-ны өдөр байгуулж одоогоор Улсын Их Хурлаар соёрхон батлуулахаар өргөн мэдүүлээд байна. 
 

Одоогийн байдлаар гэмт этгээд шилжүүлэх тухай Монгол Улс, Бүгд Найрамдах Социалист Вьетнам Улс хоорондын гэрээг байгуулахаар 2017 оноос хойш ажиллаж дотоодын холбогдох байгууллагуудаас санал авч нэгтгэн улмаар Вьетнамын талтай дипломат шугамаар удаа дараа санал солилцоод байна. Үүний дүнд талууд гэрээний төслийг 2018 оны 10 сарын 15-нд үзэглэж 2019 оны гуравдугаар улиралд Бүгд Найрамдах Социалист Вьетнам Улсын Нийгмийн аюулгүй байдлын сайдын Монгол Улсад хийх айлчлалын үеэр гарын үсэг зурахаар төлөвлөөд байна. 
 

2019 оны 6 сарын байдлаар Монгол Улсад Вьетнамын 3 иргэн ял эдэлж байгаа. Вьетнам Улсад ял эдэлж байгаа Монгол Улсын иргэн байхгүй. Мөн Вьетнам Улсад Монгол Улсын 71 иргэн оршин сууж, 40 орчим иргэн суралцдаг ийм дүнтэй байна. Энэ гэрээний төсөл 22 зүйлтэй. Энэ гэрээгээр гэмт этгээдийг шилжүүлбэл зохих гэмт хэргийн төрөлд шилжүүлэхээс татгалзах үндэслэл, шаардагдах бичиг баримтыг хүргүүлэх, гэмт этгээдийг шаардлагатай тохиолдолд урьдчилан саатуулах, шилжүүлэх ажиллагааг гүйцэтгэх журмыг нарийвчлан тодорхойлсон тул гэмт этгээд шилжүүлэх ажиллагааг амжилттай шуурхай гүйцэтгэх боломжтой болно гэж үзэж байна. 
 

Хэлэлцэн шийдвэрлэж өгөхийг хүсье. 
 

Анхаарал тавьсанд баярлалаа. 
 

Т.Аюурсайхан: - Баярлалаа. Ажлын хэсгийг танилцуулъя. Г.Билгүүн Хууль зүй, дотоод хэргийн яамны Төрийн нарийн бичгийн дарга, Т.Бат-Өлзий мөн яамны Олон улсын гэрээ, хамтын ажиллагааны газрын дарга, Д.Ундралсайхан мөн яамны Олон улсын гэрээ, хамтын ажиллагааны газрын мэргэжилтэн. 
 

Төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн Л.Болд танилцуулна. Л.Болд гишүүнд микрофон өгье. 
 

Л.Болд: - Байнгын хорооны дарга, эрхэм гишүүд ээ, 
 

Монгол Улсын Засгийн газраас 2019 оны 5 дугаар сарын 29-ний өдөр Улсын Их Хуралтай зөвшилцөхөөр ирүүлсэн Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төслийг зөвшилцөх тухай асуудлыг Монгол Улсын Их Хурлын чуулганы хуралдааны дэгийн тухай хуулийн 28 дугаар зүйлийн 28.4 дэх хэсэгт заасны дагуу Хууль зүйн байнгын хороо 2019 оны 6 дугаар сарын 11-ний өдрийн хуралдаанаараа хэлэлцлээ. 
 

Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төслийг зөвшилцөх тухай асуудлыг Байнгын хорооны хуралдаанд оролцсон гишүүдийн олонх дэмжсэн болно. 
 

Байнгын хорооны эрхэм гишүүд ээ, 
 

Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төслийг зөвшилцөх тухай асуудлыг хэлэлцсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 

Анхаарал тавьсанд баярлалаа. 
 

Т.Аюурсайхан: - Баярлалаа. Хэлэлцэж байгаа асуудалтай холбогдуулан асуулт асуух гишүүд байвал нэрсээ өгнө үү. Л.Болд, Ж.Батзандан гишүүдээр асуулт асуух асуултыг тасалъя. Л.Болд гишүүн. 
 

Л.Болд: - Тэгэхээр өнөөдөр Аюулгүй байдал, гадаад бодлогын байнгын хороогоор яах вэ энэ удаа Вьетнамтай холбоотой энэ гэмт хэрэгтэн шилжүүлэх асуудлыг ярьж байна. 
 

Өнөөдөр Монгол Улс яг энэ гадаад харилцааны салбарт маш том гэмт хэргийн асуудал өнөөдөр дэлхийн нийтийн анхаарал татаад байгаа юм. Тэгээд өнөөдөр ингээд Байнгын хороогоор хэлэлцэх байсан. Энэний дараа ингээд хаалттай хэлэлцэх юм байна л даа. 
 

Ер нь бид нар ийм нэг хулгай, луйврын асуудлаа дандаа ингэж маш нууц гэж төрийн тамга дарж хүнийг хэлмэгдүүлж, хүний эрхийг зөрчиж, Монгол Улсынхаа нэр хүндийг гутаасан ийм явдлыг Монголын төр өөрөө хаацайлдгаа болих хэрэгтэй. Одоо бол дэлхий нийт харж байгаа шүү. Хэрвээ энэ хар тамхичдаа, хар тамхи зөөдөг энэ мафийн төлөөллүүдээ өнөөдөр Монголын парламент ил тод ярихгүй бол, тэд нарт арга хэмжээ авахгүй бол Монголын төр өөрөө энэ хар тамхины мафи болон түүний үйл ажиллагааны ард байгаа гэдэг дүгнэлт олон улсын түвшинд хийгдэнэ. 
 

Ингээд тусгаар тогтносон Монгол Улсын өөрийнх нь одоо эрх зүйн асуудал, чадамжийн асуудал яригдана шүү. Ингэж нууж болохгүй. Тэр одоо юуг нь нуудаг юм. Тэр тамхи наймаалцсан тэр Монголын гадаад харилцааг. Өөрсдөө гэмт хэрэгтэн болчихсон. Энэ гэмт хэрэгтнүүдийг өнөөдөр бид нар ил тод ярьж байгаад одоо энэ гадаад харилцаагаа цэвэрлэх хэрэгтэй байна шүү дээ. Энэ мафийн сүлжээ сүүлийн жилүүдэд энэ МАНАН-гийн үед дэндсэн шүү дээ. 
 

Ерөөсөө мэргэжлийн хүн Гадаад яаманд ажиллах бололцоогүй болсон шүү дээ. Жаахан эсрэг үг дуугарсны одоо цааш нь харуулна. Хонгилоороо оруулна. Тагнуулын байгууллага дээр ч гэсэн. Одоо тэр н.Цогтбаатар Их Хурал дээр хийсэн сонсгол дээр ирээд ярьж байсан. Тэр удирдлагатайгаа үнэхээр хууль бус үйл ажиллагаатай нь одоо үгээ хэлсэн тэр шударга албан хаагчдыг бүгдийг нь хонгилд хийж ял эдлүүлж. Дандаа хил хэргээр. Одоо бид нар бол энэ МАНАН-гийн тогтолцоонд хилс хэргээр шийтгэгдсэн бүх хүмүүсийг одоо 1937 оны хэлмэгдлийг цагаатгадаг шиг тийм цагаатгах явуулах хэрэгтэй юм билээ. Энэ дээр одоо бид нар яаралтай санаачилга гаргаж. 
 

Харин энэ Монгол Улсын нэр хүндийг хутгасан энэ ял эдлэх ёстой, энэ Монголын төрөөс зайлуулагдах ёстой ийм хар дансыг бий болгоод, төрийн гадаад паспорт, дипломат паспорт, эрх ямбыг ашиглах ийм аймшигтай зүйл хийж байгаа энэ асуудлыг өнөөдөр бид нар цэг тавих асуудлыг Байнгын хорооноос ил тод ярьж шийдэхгүй бол эндээ одоо нууцаар одоо нуугдаж яриад бие биенийхээ толгойг илээд дахиад. Энэ өнөөдөр 70 килограмм героин. Маргааш юу болж хувирах юм. 
 

Энэ чинь зүгээр нэг хэдэн тамхи гээд л одоо толгойг нь илээд тэр тамхины наймаачдаа эргээд л Элчин сайдаар томилоод явуулаад байсан. Бүхэл бүтэн жагсаалт бидэнд байна шүү дээ. Тэр бүх жагсаалтыг чинь бид нар ард түмэнд өнөөдөр ил зарламаар байна шүү дээ. Хэний, ямар хүний сүлжээ байдаг юм бид бүгд мэдэж байгаа шүү дээ. Одоо энийг ил яримаар байна шүү дээ. Юунд нь нуудаг юм. Энийг нууж байгааг бол маш их эсэргүүцэж байна шүү. 
 

Т.Аюурсайхан: - Санал хэллээ. Ж.Батзандан гишүүн. 
 

Ж.Батзандан: - Мэдээж Вьетнам, Монголын хооронд ялтан шилжүүлэх гэрээг дэмжиж байгаагаа албан ёсоор илэрхийлье. Энийг батлаад явуулах нь зүйтэй. 
 

Өнөөдөр гадаад дотоодгүй төрийн албан тушаалтнууд дипломат албаныхан гэмт хэрэг үйлддэг, хар тамхи зардаг, хүн хулгай хийдэг, тамхины наймаа хийдэг, авлигал авдаг, арбитрын шүүхтэй тохирч Монголоо гаднын арбитрын шүүх дээр ялагдуулдаг, дээрэм тонуул хийдэг гээд мэдээлэл өдөр болгон гардаг боллоо. Энэ хар тамхины дипломат паспорттай нөхдүүдийн, тагнуулынхны танхимны наймаа, хар тамхины наймааны талаар бид нар олон жил ярьж байна. Улам л нэмэгдээд байх юм. Тамхины наймаа хийдэг байсан тагнуул болон Гадаад харилцааны яамныхан одоо хар тамхины наймаа хийдэг боллоо. 
 

Энэ асуудлаа ил тод ярих ёстой. 2015 онд тагнуулын байгууллага хилийн тагнуулыг татан буулгасан. Одоо хилээр орж ирж байгаа хар тамхи контролгүй, хяналтгүй болсон гэж ярьж байгаа. Дотроо ч тагнуулынхан энэ хүчний байгууллагынхан хар тамхины наймаа хийдэг. Одоо Монголд хар тамхи хэрэглэдэг хар тамхины наймааны мафи хүчээ авч байна. Энд нь төрийн байгууллага нь, төрийн албан хаагчид нь оролцож байна гэдэг мэдээлэл Улсын Их Хурал дээр ирж байна. Анх удаа энэ асуудлыг Аюулгүй байдлын байнгын хорооны даргаар Т.Аюурсайхан гишүүн томилогдсон учраас өнөөдөр ил тод ярьж байна. 
 

Хэдэн жил энэ бузар явдлыг нуух юм бэ. Энэ тамхины наймаа, хар тамхины наймааны ард тагнуулынхан байгаа. Москвагаас эхэлсэн тамхины наймаачдын бүлэг өнөөдөр Европоор дүүрэн хар тамхины наймаа хийж байна. Б.Хурцын бүлэг гэж тодорхой хэлнэ. Б.Хурц генералын байгуулсан хар тамхины наймаа бүлэг, тамхины наймаа бүлэг өнөөдөр Монголын нэр хүндийг гадаад ертөнцөд унагаж дууслаа. Варшавын шүүхийн тогтоол миний гар дээр байна. Б.Хурцын ах дүү нар дандаа тамхины наймаа хийж байгаад баригдаад Варшавын шүүхээс ял авсан. 
 

Тэр ял авсан нөхдүүдийг н.Даваадоржийг нь Англи руу. Найзуудыг нь Хонконг руу, Хойд Солонгос руу. Өөрийг нь генерал цол өгөөд өнөөдрийг хүртэл Монголын төр толгой дээрээ гаргаад ингээд давраагаад сууж байна. Энэ болгоныг таслан зогсоох ёстой. Тамхины наймаачдын бүлэг чинь хар тамхины наймаачдын бүлэг болон хувирлаа. Монголын төр ажлаа хийхгүй юм уу. Ганцхан Б.Хурц гэдэг нэртэй генералд доромжлуулж тэдний хар тамхины наймааны золиос болж, хүний наймааны золиос болж Монгол төр ингэж нэр хүндээ унагах ёстой юм уу. Энэ бузар явдлыг таслан зогсоохын төлөө тодорхой бодлого гаргаж олон түмний өмнө ил тод хэлэлцүүлэг хийж нэг тийш нь болгох ёстой. 
 

Тагнуулын байгууллага гэдэг бол үндэсний аюулгүй байдлыг хамгаалахын төлөө ажилладаг байгууллага болохоос биш тусгай эх үүргээ ашиглаж тамхины болон хар тамхины наймаа хийдэг байгууллага биш ээ. Энийг би хатуухан хэлье. Гадаад харилцаа руу шургалсан тагнуулын наймааны сүлжээ, тагнуулын гүйцэтгэх албаныхан өнөөдөр Монголын нэр төрийг дэлхий даяар унагаж байна шүү. Тийм учраас энэ дээр онцгой арга хэмжээ аваарай гэж би холбогдох байгууллагуудад хариуцлагатайгаар хэлье. 
 

Т.Аюурсайхан: - Санал хэллээ. Гишүүд асуулт асууж дууслаа. Хэлэлцэж байгаа асуудалтай холбогдуулан үг хэлэх гишүүд байвал нэрээ өгнө үү. О.Баасанхүү гишүүн саналаа хураахад бас байна шүү. Тийм. Үг хэлнэ. Асуулт асууна гэж орчихоод тэгээд гараад таных эсрэг дарагдаад. О.Баасанхүү гишүүнээр тасалъя. Б.Бат-Эрдэнэ гишүүн микрофон. 
 

Б.Бат-Эрдэнэ: - Тэгэхээр энд нууцын зэрэглэлтэй материал орж ирсэн л дээ. Би түрүүн хэлж байгаа гишүүдтэй санал нэг байгаа юм. Энийг одоо заавал нууцлаад байх тийм шаардлага байгаа юм уу. Энэ одоо хилийн чанадад хар тамхитай холбоотой гэмт хэрэгт холбогдсон дипломат албаны энэ хүмүүсийн асуудал ярих гээд байна шүү дээ. Энэ чинь бол одоо арай хэрээсээ хэтэрлээ. 
 

Нөгөө одоо татдаг тамхи наймаалаад энд ер нь олон жил болж байгаа шүү дээ. Тэгээд одоо бүр хар тамхины одоо ийм сүлжээ рүү орчихсон. 71 билүү, килограмм гэж яриад байгаа шүү. Тэр чинь долоон зуун хэдэн килограмм энэ хар тамхи зөөвөрлөсөн, өмнө нь зөөвөрлөсөн гээд ингээд яригдаад байна шүү дээ. Тэгээд ийм учраас энэ асуудлаа ер нь нээлттэй ярихад яагаад болохгүй байгаа юм бэ гэдэг. Өмнө нь ярьсан хүмүүстэй бол би санал нэг байгаа юм. 
 

Би энэ Их Хурал дээр байр сууриа олон удаа тодорхой илэрхийлж байгаа. Ер нь бол энэ төрийг одоо цэвэр тунгалаг болгох, төрийн албыг одоо хариуцлагатай болгоход дээд талаасаа жаахан учиртай баймаар байгаа юм. Дээд түвшинд энэ ажиллаж байгаа улсуудын хөрөнгө орлогыг, тайлбарыг нь авах хэрэгтэй. Үндэслэлгүйгээр, хууль зүйн үндэслэлгүйгээр хөрөнгөжсөн энэ хүмүүсийн хөрөнгийг нь хураах хэрэгтэй. Энэ ажил бизнес хийж байгаа бизнесийн салбарын хүмүүсийг яриагүй шүү. Төрийн эрх мэдлээр одоо хөрөнгөжсөн этгээдүүдтэй хатуу хариуцлага ярих ёстой. 
 

Цаашлах юм бол одоо төрийн албыг төрлийн алба болгож байгаа энэ хүмүүсийн одоо нарийвчилсан судалгааг нь гаргаж тавь. Энэ чинь их олон жил явагдсан ийм зүйл байна лээ шүү дээ. Ерэн хэдэн оноос л. Одоо шинэ нийгмийн харилцаанд шилжээд л. Тэр үеийн төрийн зүтгэлтнүүдээс дараа үеийнх нь төрийн зүтгэлтэн, төрд орж ирсэн хүмүүс бол огт өөр үзэл ухамсартай болсон. Дандаа одоо хувийн материаллаг ийм зүйл хөөцөлддөг болсон. Өөрсдийнхөө хүүхдүүдийг бол одоо төрийн сангийн зээлээр гадаадад сургаад өнөөдрийг хүртэл одоо төрийн сангийнхаа зээлийг төлөөгүй. Тэгээд үргэлжлүүлээд ажил, албан тушаалаараа ингээд одоо феодалийн угсаа залгамжилдаг бурангуй ёсыг хүн төрөлхтөн халаад 200 жил болж байхад Монголчууд халаад одоо 2 жилийн дараа бид 100 жилийнхээ ойг тэмдэглэнэ. Тэгтэл одоо ингээд төрийн албыг төрлийн алба болгоод угсаа залгамжилдаг ийм бурангуй ёсыг цааш нь үргэлжлүүлээд явж байгаа. 
 

Би энийг бас Их Хурал дээр хэдэн жилийн өмнөөс энэ асуудлыг тавьж байгаа. Тэгэхээр энэ чинь аливаа юмны сууриас нь, уг үндэснээс нь асуудлыг нь засаж залруулах ёстой. Одоо энэ чинь цаашаагаа ер нь юунд ч хүргэж мэдэхээр ийм байдал руу ороод байна шүү дээ. Энэ төрийн өндөр тушаал хашиж байсан хүмүүсийн хүүхдүүд энэ төрийн ажил алба хааж байхдаа төрийн нууц задруулсан ийм хэргээр одоо шийтгэгдсэн улсууд зөндөө байгаа. Одоо энэ дотор чинь бүр хар тамхины ийм сүлжээ мафийн гэж яригддаг ийм сүлжээ чинь бүр одоо газар авчихлаа шүү дээ. Тэгэхээр ийм ийм юмнуудаа жаахан цэгцлэх чиглэлээр энэ ярьж байгаа асуудлаа нээлттэй ярих нь зөв зүйтэй байхаа гэсэн би ийм саналыг хэлье. 
 

Т.Аюурсайхан: - 5 дугаар асуудалтай холбоотой. Одоо Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төсөл Нямаагийн Энхболд сайд танилцуулсан байгаа. Зөвшилцөх. О.Баасанхүү гишүүн. Хэлэлцэж байгаа асуудалтай холбоотой саналаа хэлнэ үү. 
 

О.Баасанхүү: - Би одоо хэлэлцэж байгаа асуудалтай холбоотойгоор ямар санал хэлэх гээд байгаа вэ гэхээр бид нар өнөөдөр ямар нэгэн гэрээ хэлцэл оруулж ирж байгаа бол энэ бас ялын бодлогыг нь анхаармаар юм билээ. 
 

Мэдээж улс орноо бодоод, ард түмнээ бодоод, тэр иргэнээ бодоод, за хулгай хийсэн юм, гэмт хэрэгт орооцолдсон юм, хүн амины хэрэг хийсэн юм гэж хэлээд Монголдоо авчрах тухай ярьж байгаа нь сайн. Гэхдээ Монголын хууль гэдэг чинь гууль болчхоод. Монголын хууль чинь одоо авлигачдад. Монголын хууль чинь алуурчдад. Монголын хууль чинь хар тамхичдад таатай нөхцөл олгоод байгаа юм л даа. 
 

Тэгэхээр би энэ таатай нөхцөл олгож байгаа байдлаар биш тэнд нь бас нөгөө цааш нь харуулчих хэрэгтэй бас тийм хуулиудтайгаа оронд үлдээчихвэл яасан юм гэж бодоод байгаа байхгүй юу. Хар тамхины одоо жишээлбэл. Ер нь хар тамхийг засна гэж байдаггүй юм. Хар тамхийг үндсээр нь устгана л гэж байдаг юм. Хорт хавдрыг эмчлэхийн тулд хор хавдартай голомтыг нь л устгадаг биз дээ. Тэгэхээр энэ хар тамхиар байгаа одоо энэ нөхдүүдийг авчирч яадаг юм. Зүүн өмнөд Азийн оронд хар тамхи бол цэцэглэчихсэн. Нөгөө алтан гурвалжин гэдэг юм болчхоод байгаа шүү дээ. Тийм юм нь дээрээ хууль нь хэрвээ манайд хатуу байвал авчирч ирээд хатуухан шийтгээд. Хууль нь тэнд нь хатуу байвал тэнд үлдээчихмээр байгаа юм л даа. 
 

За яах вэ санамсар болгоомжгүй гэмт хэрэг хийсэн, бас нэг одоо хүн алдаж нэг, онож нэг хүний газар бас амьдрах гэж явж байхдаа буруу аргаар явсан тиймэрхүү нөхдүүдийг бол яах вэ бушуухан авчирч ирээд шаардлагатай гэвэл бас чөлөөлчхөж болно л доо. Жишээлбэл, өлөн гэдсийг Хятад руу гаргах гэж явж байгаад манай нэг иргэн зайлуул тэнд 2 жилийн ял авсан байгаа байхгүй юу. Тэр чинь өлөн гэдэг нь одоо тэдний хуулиар хатуу л юм байна л даа. Манайхаар бол нэг их хориотой, аймшигтай юм бол одоо харьцангуй биш. Тэгээд л тийм нөхдүүдийгээ бол бид нар энд одоо юу гэдэг юм авчиръя барья гээд. 
 

Тэгэхээр өөрөөр хэлэх юм бол хамтран. Ерөөсөө гэрээ гэдэг зүйлээ бид нар за хамтын ажиллагааны гэрээ юм чинь гээд л тавьчихдаг. Жинхэнэ зовсон зүдэрсэн хүнийхээ араас бид нар бас явах ёстой. Нэг удаа, анх удаа бол явах ёстой. Тэрнээс биш хар тамхитай хүмүүсийг бол тэгээд ерөөсөө энд авчраад тэгээд толгойг нь илээд суллах гээгүй л юм бол тэнд нь үлдээ. Тэнд нь цаазалдаг юм бол тийшээ нь яв. Нэг ч гэсэн хар тамхичин алга болж байвал энэ Монголын бас иргэд ирээдүй бас засарна, сайжирна гэж би харж байгаа. 
 

Хоёрдугаарт нь, дараагийн хэлэлцэх асуудалтай холбоотой бас ярихгүй бол энэ чинь нөгөө хаах уу, хаахгүй юу гээд бөөн юм болох гээд байна л даа. Тэртээ тэргүй шившгээ тарьчихсан бид нар. Сая энэ нууцын гээд байгаа юм нь дээр нуугаад байх ч юм алга байна. Тэрийгээ сайхан илээр бүгдээрээ ярья. Энэ ард түмэн одоо хараг. Тэртээ тэргүй тэр шантажны сайдынхан чинь нөгөө тагнуулаа илчилчихлээ шүү дээ. Хурандаа ч гэх шиг юм биччихээд. Үнэн ч юм уу, худлаа ч юм уу. Тэртээ тэргүй Гадаад яамныхан манайх биш ээ. Тагнуул гэдгийг нь зарласан шүү дээ. Тэр зарласан байна. Би тэр хэвлэлийн хурлыг бас харсан л даа. Энэ манайд хамаарахгүй гээд. Тагнуул нь болохоор нөгөөдүүлийнхээ гээд ингээд хоёр талаас мэдэгдэл хийчихсэн. 
 

Тэгэхээр энэ бол би юу гэж хэлж байгаа вэ гэвэл танай тэр хэвлэлийн хурал хийсэн тэр ажлын хүмүүсийн чинь тэр мэдээллээс би за энэ бол аль байгууллагын ямар хүн бэ гэдгийг бид нар ерөнхийд нь анзаараад харчихсан учраас одоо нуух юм байхгүй дээ. Тэгээд сая хэллээ шүү дээ. Манай энэ Хятадын тагнуулын гар хөлүүд бол сая одоо ер нь улсаа сайхан илчилье, тодруулъя, нуух юмгүй гээд Хятадын гар хөл болсон нөхдүүд бол олон жил Монголыг Хятадын боол, Хятадын гар хөл болгож явж байгаа. Өнөөдөр газрын тосыг өнөөдөр байхгүй, ашиглах эрхгүй болгосон л нөхөд шүү дээ. Газрын тосоо бид нар өнөөдөр Монголдоо байгаа тосоо ашиглах боломжтой байхад тэр боломжийг нь гаднынхнаас хахууль авч байгаад байхгүй болгочихсон. Тэр хахуулийн хэргийг нь одоо тэр тагнуул, тусгай албад нь шалгах юм уу, үгүй юм уу. Бид бас энийг нь одоо энэ тусгай албадыг нь ирэхээр нь асуумаар байна шүү дээ. 
 

Т.Аюурсайхан: - Санал хэлж байгаа. Байхгүй. Гишүүд асуулт асууж, үг хэллээ. Санал хураалт явуулъя. 
 

Гэмт этгээд шилжүүлэх тухай Монгол Улс болон Бүгд Найрамдах Социалист Вьетнам Улс хоорондын гэрээний төслийг дэмжье гэсэн томьёоллоор санал хураалт явуулна. Гишүүд саналаа өгнө үү. Санал хураалт. 
 

7 гишүүн дэмжиж, 6 гишүүн татгалзаж, 53.8 хувиар дэмжигдлээ. 
 

Уг асуудлыг хэлэлцсэн тухай Байнгын хорооны хуралдааны тэмдэглэл болон санал, дүгнэлтийг Засгийн газарт хүргүүлнэ. 
 

Дараагийн асуудалд оръё. Ажлын хэсэг байгуулах тухай. 
 

Тогтоолын төслийг танилцуулъя. Ажлын хэсэг байгуулах тухай. Монгол Улсын Их Хурлын тухай хуулийн 21 дүгээр зүйлийн 21.5, Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.5 дахь хэсгийг тус тус үндэслэн Аюулгүй байдал, гадаад бодлогын байнгын хорооноос ТОГТООХ нь: 
 

Монгол Улсын Засгийн газраас 2018 оны 12 дугаар сарын 04-ний Улсын Их Хуралд өргөн мэдүүлсэн Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон уг хуулийн төсөлтэй холбогдуулан боловсруулсан бусад хуулийн төслийг Улсын Их Хурлын чуулганы нэгдсэн хуралдаан, Байнгын хорооны хуралдаанаар хэлэлцүүлэх бэлтгэл хангах, санал, дүгнэлт гаргах үүрэг бүхий ажлын хэсгийг дараах бүрэлдэхүүнтэй байгуулсугай. 
 

Ажлын хэсгийн ахлагч Б.Бат-Эрдэнэ. Гишүүд Л.Болд, Х.Нямбаатар, Я.Санжмятав, Ц.Цогзолмаа гэсэн ийм 5 хүний бүрэлдэхүүнтэйгээр ажлын хэсгийг байгуулъя. 
 

Ажлын хэсэгт мэргэжил, арга зүйн туслалцаа үзүүлэх ажлын дэд хэсгийг дараах бүрэлдэхүүнтэйгээр байгуулсугай гээд ингээд Ш.Хишигсүрэн, Б.Түвшинтөгс, Г.Билгүүн, П.Сайнзориг, н.Нямдаваа, н.Цэрэнпунцаг, н.Батбаяр, н.Дашбал, н.Зууннаст, н.Цогбаяр, н.Сүхбаатар, н.Батжаргал, н.Мөнхбаяр, н.Ганболд, н.Жамъяан, н.Амармөрөн, Б.Гандиймаа. 
 

Яамнаас Хууль зүйн яам байна, Цагдаагийн ерөнхий газар байна, Уул уурхай, Байгаль орчин, гааль. Онцгой байдлын ерөнхий газраас тэсэлгээний ажил, үйлчилгээ эрхлэгчдийн холбоо байна. Батлан хамгаалах яамнаас оруулчихъя. Та хүнийхээ саналыг өгөөд ингээд. Ингээд тогтоолын төслөө баталъя. О.Баасанхүү гишүүн. 
 

О.Баасанхүү: - Би энэ өмнөх парламентад энэ Тэсэрч дэлбэрэх бодис, тэсэлгээний хэрэгсэлд хяналт тавих тухай хуулийн ажлын хэсгийг ахалж энэ хуулийг батлуулсан юм. Тэгээд энэ хууль дээр ямар зүйл байдаг вэ гэхээр ерөөсөө онцгой байдал энийг нь одоо хяналтдаа байлгах…
 

Т.Аюурсайхан: - Тогтоолын төсөлтэй холбогдуулаад саналаа хэлнэ. Дараа нь ажлын хэсэг дээр анхны хэлэлцүүлэг дээр саналаа хэлэх, асуулт асуух тийм боломжтой болно. 
 

О.Баасанхүү: - Би дахиад хэлье. Наад тогтоолын төсөлтэй холбож л ярьж байна шүү дээ. Тэсэрч дэлбэрэх бодисын тогтоолын төсөл мөн үү, биш үү. Өөр тогтоолын төсөл яриад байна уу? Тогтоолын төсөл мөн биз дээ. Тэгээд харин би энийг чинь хэлэх гээд байна шүү дээ. Тийм. Ажлын хэсэг байгуулах тогтоолын төсөл учраас энэ тогтоолын төсөл дээр чинь. Т.Аюурсайхан гишүүн ээ. Би яг энэ сэдвээр ярьж байгаа байхгүй юу. 
 
Тэсэрч дэлбэрэх бодис, тэсэлгээний хэрэгслийн энэ ажлын хэсгийг байгуулахад нь Улсын Их Хурлын гишүүн О.Баасанхүү гэдэг хүнийг онцгойлон анхаарах ёстой. Яагаад онцгойлон анхаарах ёстой гэвэл өмнөх парламентад наадахын чинь ажлын хэсгийг нь би ахлаад тухайн үеийн Улсын Их Хурлын гишүүд ороод энэ хуулийг батлуулсан юм. Ингээд батлуулахдаа хоёр айхтар байгууллага хоорондоо жаахан зөрчилддөг юм. Нэг нь Онцгой байдлын газар, нэг нь бол одоо Батлан хамгаалах яам. Тэд нар маань аль нь хяналт тавих вэ, аль нь зөвшөөрөл өгөх вэ, аль нь яах вэ гээд яваад байдаг. Одоо шинэ хуулиар юу өөрчлөх гээд, яах гээд байгааг нь Улсын Их Хурлын гишүүн Октябр овогтой Баасанхүү гэдэг хүн мэдэх үүрэгтэй бөгөөд эрхтэй болчхоод байна. 
 
Энэ өмнө нь ажлын хэсэг, дэд ажлын хэсэг орсон хүмүүс нь 60.0 тэрбумаар солигдчихоогүй бол энэ хуульд асар их үүрэг гүйцэтгэсэн. Тийм учраас би юу гэж хэлээд байгаа вэ гэвэл эсвэл ажлын хэсгийг нь ахалъя. Шаардлагатай гэвэл. Үгүй бол энэ ажлын хэсэгт нь заавал би ахалж болохгүй гэвэл оръё. Ийм боломжийг эрхэм Байнгын хороон дарга Т.Аюурсайхан та бололцоо олгох боломж байна уу? Энэ одоо шударга ёсны зарчмаар бол тийм боломж бол нээлттэй байхаа би бодож байна. Зөв үү? Би ийм л юм ярих гэсэн юм. Тийм. 
 
Т.Аюурсайхан: - Ажлын хэсэг 5-аас 7 гишүүнтэй байх ёстой. Тийм учраас гишүүд бас саналаараа орж болно. О.Баасанхүү гишүүнийг нэмье. О.Содбилэг гишүүн. 
 
О.Содбилэг: - Байнгын хороон дарга аа. Нэг зүйл анхаараасай гэж би энэ протоколд оруулж хэлэх гэсэн юм. Энэ хуулийн төсөл нөгөө Их Хуралд өргөн баригдаад яг хэлэлцэх эсэх нь яригдах гэж байхад нэг зүйл ажиглагдсан нь юу вэ гэхээр өмнөх батлагдсан хуулийнхаа дагуу гарсан журмаа Засгийн газар одоо хүртэл батлаагүй яваад байгаа юм билээ. Энийгээ эхлээд хэрэгжүүлээд, өмнө нь баталсан хуулийг хэрэгжүүлээд хийх ёстой юмаа хийж байж энэ хуульд өөрчлөлт оруулах нь зүйтэй юм байна гэсэн ерөнхий тийм чиг гарсан юм. Тэгээд одоо хэлэлцээд явж байгаа. Энэ дээр та бас анхаараарай гэж хэлэх гэсэн юм. 
 
Т.Аюурсайхан: - Холбогдох журмуудыг хуулийнхаа дагуу Уул уурхай, хүнд үйлдвэрийн яам хариуцах ёстой юм билээ. Энд Засгийн газрын Хэрэг эрхлэх газрын дарга Л.Оюун-Эрдэнэ сайд Д.Сумъяабазар сайдад үүрэг өгөөд бас Байнгын хороонд танилцуулсан байгаа. 
 
Энэ өмнөх хууль дээрээ Хууль зүй, дотоод хэргийн яамнаас одоо үр нөлөөний шинжилгээ хийгээд нэлээн олон зөрчилдсөн хуулийн хийдлүүд байна. Тэгээд энэ асуудлууд нь бас журмын асуудал ч гэсэн байгаа. Тэгээд хэн юуг хариуцах юм. Бас зохицуулагдаагүй их олон харилцаанууд. 
 
Тийм учраас чуулганы нэгдсэн хуралдаанаар энийг бас ерэн хэдэн хувь байлаа даа. Ерөөсөө хэлэлцэх нь зүйтэй гэдгийг одоо шийдсэн байгаа. Тэгээд энэний дагуу ажлын хэсгээ байгуулаад тэр журмуудыг нь хэн яаж батлах юм, яагаад батлаагүй юм. Өөр бас хуулийн цоорхой хийдлүүд юу байна гэдэг дээр нь засаж залруулах энэ асуудлуудыг ажлын хэсэг дээр ярьж байгаад хийнэ. 
 
Ингээд тогтоолын төслийг дэмжье гэдэг дээр санал хураалт явуулъя. 
 
Санал хураалтад 9 гишүүн дэмжиж, 4 гишүүн татгалзсан санал өглөө. Ингээд 69.2 хувийн саналаар ажлын хэсэг байгуулагдлаа. 
 
Дараагийн асуудалдаа оръё. Тавдугаар асуудал. 1992 оны Үндсэн хууль дагаж мөрдөгдөж эхэлснээс хойших хугацаанд Монгол Улсын дипломат төлөөлөгчийн газрууд, тэдгээрийн ажилтнууд нэр холбогдсон хар тамхи болон бусад хэрэг зөрчлийн талаар Гадаад харилцааны сайдын мэдээллийг сонсоно. 
 
Түрүүчийн гуравдугаар асуудал дээрээс гишүүд саналаа хэлж байсан. Энэ асуудлыг бас нээлттэйгээр явуулъя гэж. Тэгэхээр энэ Улсын Их Хурлын тухай хуулийн 29.1 дүгээр зүйл дээр энэ төрийн нууцтай холбоотой асуудлыг хаалттай хэлэлцэнэ гээд тодорхой заачихсан байгаа. Мэдээж энэ хаалттай хуралдааны явцад гишүүд асуух асуултаа асууна. Саналаа хэлнэ. Мэдээж энэ Гадаад харилцааны яамны хийж хэрэгжүүлж байгаа ажлуудын талаар ярилцана. Энэ томилгоог хэн, хаанаас яаж хэнийг хийгээд байна вэ гэдгийг ярилцана. Дипломат төлөөлөгчдийн газрууд, Ерөнхий консулын газруудын энэ ажилтнууд, албан хаагчид хэн хаана яаж ажлаа хариуцдаг энэ асуудлуудыг мэдээж ярилцана. 
 
Үүний дотроос өнгөрсөн хугацаанд одоо бас ямар хүмүүс яаж энэ асуудалд нэр холбогдоод байна гэдгийг бас нэлээн нухацтай ярилцана. Энэ дотор мэдээж энэ тагнуулын байгууллага, цагдаагийн байгууллагуудын энэ хийж байгаа үйл ажиллагааны талаар мэдээллийг сонсоно. Мэдээж энэ бол цаашдаа энэ гэмт этгээдүүдийг бас илрүүлэхтэй холбогдуулж энэ хамтын ажиллагааны арга, техникийн асуудлууд, бусад асуудлууд төрийн нууцтай холбогдуулж явж байгаа учраас. Мөн түүнчлэн энэ сайдын хийж байгаа, хийх мэдээллийн энэ асуудлаа одоо нууцын зэрэглэлтэйгээр Байнгын хороонд ирсэн байгаа. Тийм учраас энэ хууль тогтоомжийнхоо дагуу хуралдааныг хаалтай сонсоно. Ингээд хаалттай горимд хуралдаанаа шилжүүлье. 

